
Garabi eta 
plataformen alokairua.

Makinen 
disponibilitate 

azkarra.

“EUSKARAZ 
IDAZTEA 

ERABATEKO 
HAUTU 

POLITIKOA 
DA”

“Iruditu zitzaidan 
Luiaondok bere ikurra 
behar zuela” 14 or.

“Boloen inguruan jende 
gaztea elkartuz goaz, badago 
etorkizuna” 24-25 or.

Testua eta 
argazkiak Maider 

Ramirez Martin

Elkar argitaletxearekin argi-
taratu duzu berriki urteetan 
zehar idatzi dituzun olerkien 
bilduma hau. Nolakoa izan da 
poemak hautatzeko prozesua?

Material asko daukat. Ia egu-
nero idazten dut, batzuetan gehia-
go besteetan gutxiago, baina 
astean bost bat poema edo idaz-
ten ditut. Hamabost urte nitue-
netik idatzitako poemak pilatzen 
joan zaizkit eta aukeraketa egi-
terako orduan material pila bat 
nuen eta ez nekien ezta nondik 
hasi. 

Neure burua berrirakurtzeak 
bertigo moduko bat ematen dit 
eta nagitasun pixka bat ere. Azke-
nean, sentipen asko ekartzen 
dizkit eta edonoiz ez nago prest 
horrelako lan bat egiteko. Bul-
tzada izan nuen artegintzan dabil-
tzan lagunen partez, eta oso motel 
baina hasi nintzen berriz irakur-
tzen eta sailkatzen. 

Bide horretan, Harkaitz Cano-
ren laguntza izan nuen eta horre-
la geratu zen gutxi gorabehera 
liburu egitura eduki zezakeen 
zerbait.

Zeintzuk dira liburua zehar-
katzen duten gai nagusiak? Edo 
beste modu batean esanda, zer-
taz idatzi duzu?

Nik gizartea beti begiratzen 
dut kritikotasun batetik. Ia ger-
tatzen den ororen inguruan egi-
ten dut gero nire hausnarketa 
propioa. Oso presente dauzkat 
zapalkuntza sozialak, bai nirea 
eta bai besteenak. 

Nire idazteko prozesua bizita-
ko esperientziaren batetik abia-
tzen da, ez beti nire larrutan 
bizitakoa, poema guztiak ez dira 
lehenengo pertsonan, bestela 
oso triste biziko nintzateke. 
Batzuetan berrietan ikusitako 
egoerak dira, edo lagunek kon-
tatutakoak. Gero horien eszena 
bat irudikatzen dut nire buruan, 
horren inguruan hausnartzen 
dut eta paperean deskribatzen 
edo kritikatzen dut. 

Pentsatzen dut aktoreek ere 
horrelako zerbait egiten dutela 
rolean sartzeko. Ni ere rolean 
sartzen naiz: batzuetan narra-
tzailea naiz, beste batzuetan nik 
bizi izan ez dudan rolean sartzen 
naiz… Txikitatik egin dudan ari-
keta bat da, oheratzen nintzenean 
beti asmatzen nituen eszenak 
lokartu baino lehen.

Asmo adierazpena da liburua 
irekitzen duen olerkia. Izenbu-
ruak ez du zalantza izpirik uzten.

Lehen aldiz irakurri nituenetik 
Gabriel Arestiren poemek asko 
erakarri ninduten, bai gaiengatik 
eta baita formagatik ere. Berak 
idatzitako hartatik eszena asko 
sortzen ziren nire buruan. Hari 
omenaldi bat egiteko-edo idatzi 
nuen hau, egiturak bere olerkien 
kutsu handia du.

Era berean, azpimarratuko nuke 
ez nintzela honetan, olerkigintzan, 
sartu ezer lortzeko, ez ekonomi-
koki ez ospeari dagokionez ere. 
Badakit hau ez dela nire ogibidea 
izango, eta ni ez nau askatzen 
idazteak. Niretzat gauzak adie-
razteko teknika bat da, bizi-haus-
nartu-idatzi den prozesu honetan 
gauzei zentzua emateko bide bat 
topatzen dut.

Poesia mailu bat da Arestiren-
tzat. Hala da zuretzat ere?

Poesia tresna bat da, eta era-
biltzeko modu asko daude: batzuek 
beren barrena husteko darabilte, 
niretzat aldarriak egiteko bidea 
da. 

Maitasunari dagokionez, noiz-
bait esan duzu zuk ez diezula 
pertsonei idazten, egoerei bai-
zik.

Irakurleak ez du pertsonarik 
topatuko poemen atzean. Ez diet 
pertsonei idazten, ezpada haiekin 
bizitako egoerei. Plazaratu nahi 
dudana da pertsonon arteko 
harremanetan dauden gabeziak 
zein alde positiboak. Nahi nuke 
poemotan jendeak aurkitu ahal 
izatea beren buruak.

Maitasuna presente dago libu-
ru osoan zehar, baina gutxitan 
da maitasun erromantikoa. Bai 
maitasuna espreski lantzen duten 
poemek eta baita gainontzekoek 
ere maitasuna daukate. Besteak 
nolabait dira maitasuna hiltzen 
duten gai horien kontrako alda-
rri bat. Muinean maitasuna dago 
beti. 

Honela dio zure Pertenentzia
poemak: "ni ez naiz hemengoa 
/ ni ez naiz hangoa / ni ez naiz 
inongoa / ni gure artean naiz". 
Batzuetan ez dira hitz asko behar 
gauza potoloak esateko. 

Hitz gutxitan hainbat metafo-
ra sartzen ditut olerki honetan. 
Alde batetik, lurraldetasun horre-
tatik urrundu nahi izan naiz, 
askotan esan dut ez duela inpor-
ta nongoa naizen, baina azken 
aldian konturatu naiz asko inpor-
ta duela. 

Adibidez, unibertsitate garaian 
esaten nuenean Urduñakoa edo 
Aiaraldekoa nintzela horrek non-
bait kokatzen ninduen. Nolabait 
salbuetsita nengoen euskara ez 
izateko nire ama hizkuntza, ez 

“EZ DUT USTE NIK 
EGITEN DUDANA 
POESIA IRAULTZAILEA 
DENIK: IRAULTZA 
IRAULTZAILEEK 
EGITEN 
DUTE”

Elkarrizketa

ASPALDITIK DARAMA LEIRE UGADIk (Urduña, 1996)
OLERKIAK IDATZI ETA INTERNETEN ARGITARATZEN. HAINBAT 
ALDIZ JASO DU BERE LANAK LIBURU FORMATUAN 
PLAZARATZEKO PROPOSAMENA, BAINA ORAIN EMAN DU 
URRATSA: SIMULAKRO BAT LANA ARGITARATU DU ELKAR 
ARGITALETXEAREKIN.

argazkiak 

edukitzeko euskalduntasun oso 
ageriko bat. Azken aldian esaten 
dudanean Aiaraldekoa naizela, 
askok berehala jotzen dute gai 
berera: “nola dagoen kontua ber-
tan fabrikekin… jendea kaleratua 
izaten ari da…”. 

Esango nuke lurraldetasunak 
identitate kutsu bat ematen dida-
la, baina bizi izan dudan horren-
gatik. Ez dut ez laudatzen ez 
baztertzen, baina nire testuin-
guru soziopolitikoa bertan gara-
tu da, eta hori ezin dut ukatu.

Orain esaten dut Aiaraldekoa 
naizela baina Bilbon bizi naizela, 
eta beharbada Bilbon hil ere 
egingo naiz, baina beti jarraitu-
ko dut esaten aiaraldearra nai-
zela, nire sozializazio prozesua-
ren parte oso garrantzitsu bat 
bertan eman delako. Uste dut 
hemen dugula oso testuinguru 
potente bat, alde batetik, euskal-
duntasunari dagokionez, esan 
daitekeelako euskalduntasunaren 
periferian gaudela, eta bestalde, 
langile izaera oso errotuta dagoe-
lako.Poema honetan, lurralde-
tasun geografikoari kendu nahi 
diot garrantzia, baina gutasun 
bat nabarmendu nahi dut. Iden-

titatea gutasun horretan garatu 
dut, bai horren alde egiteagatik 
eta baita horren aurkako kontra-
kotasun bat agertzeagatik.

Aiaraldearron eta euskararen 
arteko harremana aipatu duzu. 
Euskaraz idaztea zuretzat hau-
tu bat da ala berez datorkizun 
zerbait?

Erabateko hautu politikoa da. 
Ni oso ingurune arrotz batean 
hasi nintzen idazten, eta euska-
raz idazten hasi nintzen bane-
kielako ez nindutela ulertuko. 
Gauzak esateko baina aldi berean 
jendea haserretzeko idazten nuen, 
eta are zentzu handiagoa zeukan 
euskaraz idazteak, are subertsi-
boagoa nintzen. Horretaz gain, 
euskarak hizkuntzarekin jolas-
teko aukera asko ematen dizkit: 
hitz-jolasak, sinonimoak, alite-
razioak… Tetris moduko bat da 
euskara, eta aukera pila bat ema-
ten dizkit jolasteko.  

Jolaserako aukera asko ema-
ten du euskarak, baina idazle 
gutxi animatzen dira benetan 
hizkuntzarekin jolastera, zikin-
duko ote duten beldur. 

Ni ez naiz hizkuntzaren puris-
ta. Uste dut euskarari esleitu zaion 
altxor izaeragatik ez diogula ebo-
luzionatzen uzten askotan. Hiz-
kuntzek aurrera egiten dute, eta 
uste dut hizkuntzari traizio egin 
gabe ere utzi egin behar zaiola 
eboluzionatzen eta transforma-
tzen. Idazleok, betiere hizkun-
tzarekiko errespetu osoz, ahal 
beharko genuke horri buelta eman 
eta modu ezberdinetan erabili 
batzuetan. Beharbada ez arau-
tzeko, baina bai erabiltzeko eta 
zentzu bat emateko.

Gerra da olerkarian nagusitzen 
den beste gai bat. Horren adi-
bide argia da Nire lubakia poe-
ma.

Liburuan bakarrik ez, nire kri-
tika guztietan oso presente dagoen 
gai bat da. Ez da beti gerra espli-
zitu bat, baizik eta gure egune-
rokoan bizi ditugun zapalkuntzak. 
Ohartu edo ez, gerra inplizitu 
batean murgilduta gaude, dis-
kurtsoan, jarreretan…

Batzuetan pentsatzen dut zei-
nen erraza litzatekeen horri 
entzungor egitea, eta nolabait 
nire lubakia uztea eta esatea 

“beste norbaitek nahi badu bete 
dezala, baina ni nekatu naiz”. 
Nire lubakia irakurleari zuzentzen 
zaio, liburuan irakurri duenare-
kin bat egiten badu, eta nik noiz-
bait aldarri horiek alde batera 
uzten baditut, testigua hartzeko.

Nik ez daukat nire burua ino-
lako askatzailetzat. Ez dut uste 
nik egiten dudana poesia iraul-
tzailea denik: iraultza iraultzaileek 
egiten dute. Askoz jota proposa-
men bat da, liburuak barruan 
zerbait piztu dien horientzat, 
gerra horretan aritzeko. 

Beste zerbait gehitu nahiko 
zenuke?

Besterik gabe azpimarratzea 
olerki bakoitzaren atzean bada-
goela gogoeta bat. Ez litzaidake 
gustatuko jendeak azkar batean 
irakurtzea liburua, mamia duela 
uste dut eta. Ongi etorria da feed-
backa, gogoetak, gomendioak, 
eztabaidak…  

Nik egunero jarraituko dut 
idazten, gauzak modu berrietan 
ekartzen… Eguneratuen dudan 
edukia sare sozialetan publikatzen 
dudana da, nahiko aktiboa naiz 
Instagramen.

Elkarrizketa

“Poesia 
tresna bat 
da, eta 
erabiltzeko 
modu asko 
daude: 
batzuek 
beren barrena 
husteko 
darabilte, 
niretzat 
aldarriak 
egiteko 
bidea da”

XLVII AIARA

Maiatzak 15, osteguna, Arespalditzan

Artisauen eta ekoizleen azoka
Pirenaika arrazako behi azienda 
hautatuen IV. lehiaketa· Abereak

Haragia eta gazta dastatzeko txosna
Haurrentzako ekintzak· Herri kirolak

eta askoz gehiago!

Testua 
Maider Ramirez Martin

Urduñan Baso Erresilentea 
proiektu pilotua jarri dute abian, 
sute-arriskua murrizteko eta 
lurzoruan karbonoa finkatze-
ko irtenbide naturaletan oina-
rritutako ekimena.  Proiektua-
ren xede nagusia 109. mendia-
ren paisaia mosaiko itxurakoa 
bilakatzea da, horrela, errege-
nerazio naturala bultzatu eta 
baso-erregaien metaketa aha-
lik eta gehien txikitzeko.

Hori lortzeko, lau helburu de-
finitu dituzte: alde batetik, su-
te-arriskua murriztea, mendia 
modu jasangarrian kudeatzea-
ren ondorioz; bestalde, paisaia-
ren kalitatea hobetzea, eta itxu-
ra anitzagoa ematea. Era berean, 
mosaiko-paisaia berreskuratu 
nahi dute, baso, larre eta sastra-
ka-eremuak konbinatzearen bi-
dez. Azkenik, tokiko abeltzain-
tza-sektorearentzako aukera be-
rriak sortzea dute xede.

Parte-hartzeza 
Hainbat eragilek parte hartu 

dute Baso Erresilentearen ga-
rapenean, hala nola Urduñako 
abeltzaintzak eta Udala bera, 

Ekoizpen Urduña dinamiza-
zio agroekologikoko zerbitzua-
ren bitartez. Horretaz gain, fun-
tsezkoa izan da Errotuz erakun-
de teknikoaren laguntza, basoen 
kudeaketa jasangarrirako eta 
biodibertsitatearen kontserba-
ziorako ikerketa aplikatuan es-
pezializatutako instituzioa bai-
ta. Hasierako fasean, batez ere, 
oso garrantzitsua izan da tokiko 
abeltzaintza-sektorearen lana. 
Izan ere, haien abereek mendia 
garbitzen lagundu dute, eta ezin-
besteko papera izan dute larreak 
berreskuratzeko orduan.

Etorkizuneko ikuspegia
Baso Erresilentea proiektu 

pilotu hau Urduñako 109. men-
dian jarri dute martxan, azken 
bi hamarkadetan bertan gana-
durik egon ez denez, landaredia-
ren metaketak sute-arrisku na-
barmena baitzekarren.

Hala ere, suterik ez gertatzea 
ez da proiektuaren helburu ba-
karra. Oro har, mendi jasanga-
rriagoak lortzea izango da xe-
dea. Hortaz, 109. mendia aintzin-
daria izan bada ere, Urduñako 
Ondasun Publikoko beste men-
di batzuetara zabaldu nahi dute 
dinamika etorkizunean.

Testua 
Maider Ramirez Martin

Heltzear daude urduñarren 
egutegian gorriz markatutako 
datak: gero eta hurbilago ditugu 
otxomaioak. Urtero bezala, egi-
tarau oparoa prestatu du Udalak, 
hiriko hainbat elkarte eta eragi-
lerekin batera. 

Kontzertu eta musika-emanal-
diei dagokienez, eskaintza zaba-
la egongo da, eta tokiko zein kan-
poko talde eta musikariek hartu-
ko dute oholtza. Oxabi errome-
riak eta DJ Kul-ek emango diote 
txupinazo egunari hasiera. Es-
kema bera jarraituko du jaietako 
lehen larunbatak, Deriba taldea-
ren kontzertuaren ostean, Aker-

beltz erromeriaren eta DJ Blessi-
veren txanda izango baita. Puro 
Relajok, aldiz, igandean ekarri-
ko du musika mexikarra hirira. 
Jaien bigarren asteburuan, Street-
light raperoak, Gautegun errome-
ria eta La Traka DJak egongo dira 
ostiralean, eta  La Txama, Marte 
Lasarte, DJ Varro eta DJ Mario Ro-
man larunbatean.

Doako etxez etxeko zerbitzua
0km produktuak · Garaiko frutak eta barazkiak

Egunero Iza okindegiko ogia
Pertsonalizatutako fruten eta barazkien saskiak

945 092 550 · Landako kalea 1, Amurrio ·           @frutadenda_selene

Herriz herri
Urduña

Baso Erresilentea 
proiektua martxan

Otxomaioak ate-joka: Puro 
Relajok, La Txamak, Streetlight-
ek, erromeriek eta DJek girotuko 
dituzte gauak

Proiektua beste mendietara zabaltzea da helburua. Txarlazo MT

info guztia hemen:

Testua 
Txabi Alvarado Bañares

Diru gehiago esku gutxiagotan. 
Horrela laburbildu daiteke Vidra-
lak iaz baliatu zuen politika bere 
zuzendaritzako kideen soldata 
eta dietak zehazteko orduan. Bei-
raren multinazional laudioarrak 
10.417.000 euro banatu zituen oro-
tara bere Administrazio Kontsei-
luko kideen eta goi kargudunen 
artean. Ez da igoera bereziki han-
dia, 2023an 9.944.000 euro baliatu 
baitzituzten guztira zeregin ber-
dinerako. 

Baina bi kopuruen arteko al-
dea handitu egiten da diruak zen-
bat poltsikotan amaitu duen iku-
siz gero. Izan ere, Administrazio 
Kontseiluan 13 kide izatetik 11 iza-
tera pasa dira azken urtean, eta 
goi-kargudunak 15 izatetik 11 iza-
tera pasa dira. Hau da, sei pertsona 
gutxiago daude zuzendaritza mar-
ko horietan

Administrazio Kontseiluko ki-
deen artean 1.794.000 euro banatu 
zituzten iaz orotara, aurreko epeal-
dian baino 91.000 gehiago. Urtero 
bezala, Carlos Delclaux Zuluetak 
jaso zuen diruaren zatirik handie-
na. Bera da Vidralaren presidentea 
eta bere familiarekin agertzen da 
Espainiako Estatuko pertsona abe-
ratsenen zerrendan, 88. postuan.

Kontseiluaren parte ez diren 
goi kargudunen artean, aldiz, 
8.623.000 euro banatu zituen mul-
tinazionalak iaz.

Igoera leuna izan da 2023ko ur-
tearekin alderatuta. Hala ere, 
lehen esandakoa kontuan izan 
behar da: lehen 15 kide zirela, eta 
orain 11 (Victor Tolosak udan har-
tu zuen Gorka Schmitten lekukoa 
zuzendari nagusi gisa). Dena den, 
igoerarik nabarmenena 2021 eta 
2022. urteen artean eman zen, 12 
pertsonen artean 3.320.000 euro 
banatzetik 14ren artean 8.604.000 
pasa baitziren.

Aurreko datuak ikusita, bi on-
dorio nagusi atera daitezke. Alde 
batetik, multinazionalaren azken 
urteko emaitza oparoek isla dute 
konpainiako buruen irabazi per-
tsonaletan (langileenetan ez be-
zala). Bestetik, badirudi Vidralak 
bere zuzendaritzako kideen kopu-
rua murrizteko joera hartu duela, 
diru gehiago esku gutxiagoren ar-
tean banatuz. Eta horrek badu no-
labaiteko errima Laudioko lante-
gian (Aiala Vidrio) hartutako era-
bakiarekin, bertan behargin gu-
txiago enplegatzeko hautua hartua 
baitu multinazionalak.

Artikulu honetan baliatutako 
datu guztiak Vidralak berak eman-
dakoak dira, Merkatuaren Espai-
niako Batzordera igorritako doku-
mentazioan. Burtsan kotizatzen 
duten enpresak daude derrigor-
tuak datu horiek ematera. Vidra-
laz gain, eskualdean beste bi lan-
tegi baino ez daude egoera horre-
tan: Tubacex eta Tubos Reunidos. 

10,4 milioi euro iaz Vidralako 
kontseilari eta goi-kargudunen artean

Vidralaren Laudioko lantegia, Aretako bide zaharretatik ikusita. Aiaraldea.eus

Herriz herri

Laudio

saioan. Horretarako zenbait balia-
bide diseinatu eta sortuko dituzte, 
jaietako ekosistema osatzen duten 
espazio eta eragile desberdinei ego-
kituak.

Alde batetik kanpainako euska-
rri orokorrak sortuko dituzte, eus-
kararen erabileraren aldeko lelo 
eta aldarriek festaren erdigunea 
har dezaten. Pankarta erraldoiak, 
itsasgarriak, edalontzi berrerabil-
garriak, puxikak... Orotariko eus-
karriak baliatuz lehen hitza (eta 
gainerakoak ere) euskaraz egiteko 
gonbita luzatuko diete jaiez goza-
tzera bertaratuko diren herritarrei.

Jaietako ekitaldi guztietan esatari 
euskaldunen presentzia bermatze-
ko neurriak ere ezarriko ditu kon-
tseiluak Gora Aiaraldeko Jai Euskal-
dunak kanpainaren barruan. "Hiz-
kuntza eskubideez ari gara, ezin-
bestekoa da, gutxienez, esataria 
elebiduna izatea eta beti ere eus-
karari lehentasuna ematea", adie-
razi dute Euskalgintzaren Kontsei-
luko ordezkariek. Kanpainarekin 
bat datozen udalei dagokie baldin-

Testua Aimar
Gutierrez Bidarte

"Jaien testuinguruan euskara-
ren presentzia eta erabilera susta-
tzeko" asmoz, iaz abiatutako bide 
berari eutsiko dio Aiaraldeko Eus-
kalguintzaren Kontseiluak, Udal 
eta elkarteekin elkarlanean. Beste 
urte batez abian jarri dute Gora Aia-
raldeko Jai Euskaldunak dinamika, 
eta erronka berria jarri diote haien 
buruei: modu eraginkorragoan in-
plementatzea eta eragile gehiago-
ren inplikazioa lortzea.

Esperientziatik ikasiz
Urduñako Udaleko Euskara Sai-

lak azken urteetan abian jarritako 
esperientzia du oinarri orain es-
kualde osora zabaldu den dinami-
ka. Iaz egin zuen Aiaraldeko Eus-
kalgintzaren Kontseiluak egitas-
moaren aurkezpen publikoa, Ares-
palditzan, Aiarako Jaien bezperan. 
Bertan izan ziren dinamikarekin 
bat egin zuten Laudioko, Urduña-
ko, Orozkoko, Arrankudiaga-Zollo-
ko, Aiarako eta Artziniegako ordez-
kariak. Azken urtean hainbat era-
gilek ere bat egin dute egitasmoa-
rekin, Amurrioko Jai Herrikoien 
Aldeko Batzordeak eta Txosnagu-
neak, esaterako.

Aurten, eragile eta udalen ze-
rrenda hori handitzea du helburu 
Gora Aiaraldeko Jai Euskaldunak di-
namikak. Honezkero badira egitas-
moarekin bat egin dute entitate be-
rriak, hala nola, Laudioko Suziri Jai 
Koordinakundea esaterako.

Hizkuntza paisaia
Jaietako hizkuntza paisaia zain-

tzea eta bertan eragitea du xede 
Aiaraldeko Euskalgintzaren Kon-
tseiluaren dinamikak. "Aldarrika-
penetik harago, kontzientziak as-
tindu eta euskarazko eskaintza in-
dartzea da asmoa", horrela azal-
du zuten kontseiluko kideek ira-
gan apirilaren 9an Udal ordezkari 
eta eragileekin egindako formazio 

Kanpainaren nondik norakoak azaltzeko formazio saioa egin zuen apirilaren 9an Aiaraldeko Euskalgintzaren Kontseiluak. Aiaraldea.eus

EMAN IZENA!
       euskaraldia_aiaraldea

tza hori betetzea, eta posible ez de-
nean elkarteei laguntza eta balia-
bideak eskaintzea.

Hizkuntza irizpideak
Jaietako eremu nagusi diren 

txosnagune eta tabernetan hiz-
kuntza eskubideak errespetatzeko 
asmoz, hizkuntza irizpideak bar-
ne bildu dituzte kanpainaren bi-

tartez. Horretarako bete beharre-
ko hizkuntza irizpideak jasotzen 
dituen txostena helaraziko diete 
udalek txosna jartzen duten era-
gile eta elkarteei.

Besteak beste txosnaguneko 
txanda guztietan pertsona elebi-
dunen bat egotea eskatuko dute 
baita hizkuntza paisaia osatzen du-
ten elementuak euskaraz egotea. 

Musikari ere eskainiko diote arre-
ta, euskarazko musika % 65ekoa 
izatea bermatuz txosnen ordute-
gi guztian.

Modu berean ostalari eta taber-
nariak ere interpelatuko ditu kan-
painak, establezimendu horietan 
ere hizkuntza irizpideak bete eta 
euskal hiztunen eskubideak erres-
peta daitezen.

Aiaraldea

Herriz herri

Jai euskaldunak erdiesteko urrats 
berriak emango ditu Aiaraldeko 
Euskalgintzaren Kontseiluak

Gora Aiaraldeko Jai Euskaldunak dinamika jarri du martxan aurten ere Aiaraldeko Euskalgintzaren 
Kontseiluak, udal eta elkarteekin elkarlanean. Jaien testuinguruan euskararen presentzia eta 
erabilera sustatzea dute helburu.

Testua 
Aitor Aspuru Saez

Inauguratu dute Urduña eta 
Delika arteko Nerbioiko Par-
ke Linealaren zatia. 1.800 me-
troko ibilbidea da eta zubi bat 
eraiki dute errekaren gainean. 
Zehazki, Delika zeharkatzen du 
bideak, Urduñako mugaraino.

Lanek 910.931,60 euroko in-
bertsioa eragin dute. Eusko 
Jaurlaritzak 120.929 euroko 
ekarpena egin du Aiaraldeko 
Berehalako Jarduera Planaren 
bitartez, mugikortasun jasan-
garria sustatzeko. 

Gainerako gastua Aldundiak 
hartu bere gain. Saray Zarate 
Ekonomia Garapenaren eta Be-

rrikuntzaren Saileko diputa-
tuak gogoratu du Arabak jada-
nik ia bukatu duela Nerbioiko 
Parke Lineala bere lurraldean. 
240 metroko tarte bat baino ez 
zaio falta, Saratxon.

Josu Bilbao Eusko Jaurlari-
tzako Ingurumen Saileko sail-
buruak, bere aldetik, aipatu du 
esku-hartzearen helburua ani-
tza dela: ingurua itxuraberri-
tzea, mugikortasuna eta lotu-
rak bultzatzea eta ibilgailurik 
gabeko mugikortasuna susta-
tzea. 

Aurkezpen ekitaldian tokiko 
ordezkari politikoak ere egon 
dira, bai Delikako Administra-
zio Batzarreko presidentea zein 
Amurrioko alkatea.

Prest dago Euskaraldiaren 
Aiaraldeko hamaikakoa

Testua 
Txabi Alvarado Bañares

Aste gutxi falta dira Euskaral-
dia hasi dadin, eta aurkeztu egin 
dute dagoeneko Aiaraldeko ha-
maikakoa. Eskualdeko hamaika 
pertsona bildu dituzte, herri eta 
profil ezberdinetakoak, Euska-
raldian eragile aktibo izan daite-
zen. Honako hauek osatzen dute 

hamaikakoa: Izazkun Gaztelu 
futbolaria ohia, Garazi Abriske-
ta irakaslea eta musikaria, Itxa-
so Retes, Txani Rodriguez idaz-
lea, Naiara Otaola, Nel Santac-
ruz, Maiteder Intxaurraga, Hec-
tor Borge hockey jokalaria, Irene 
Vadillo, Nacari Rivaldes eta Yogu-
rina Borova Drag eta musikaria.

Horrez gain, Euskaraldiak Aia-
raldean hartuko duen formaren 

inguruko xehetasun gehiago 
ere zabaldu dituzte antolatzai-
leek. Herri bakoitzak bere agi-
tarau propioa izango du hizkun-
tza ohiturak aldatzeko ariketa ko-
lektiboak iraun bitartean, baina 
guztiek egingo dute bat maiatza-
ren 18an Urduñan, bertan egin-
go baita Eskualdeko Eguna, goi-
zetik arratsaldera luzatuko den 
egitarauarekin.

Gogoeta
Estrategikoa

Animatu 
gurekin 
geroa 

margotzen!

EUSKARAREN 
NORMALIZAZIOA

Maiatzak 3

TOKIKOTASUNA ETA
KOMUNITARIOTASUNA

Maiatzak 14 eta 17

EUSKARAREN 
NORMALIZAZIOA

Maiatzak 3

TOKIKOTASUNA ETA
KOMUNITARIOTASUNA

Maiatzak 14 eta 17

IZENEMATEA labur.eus/F2030_Izenematea
AUKERATU HOBEKIEN DATORKIZUN SAIOA!

Eskualdean 

eragin edo 

hiriburuetara 

salto?

KUDEAKETA 
EREDUA
Ekainak 14

EREDU SOZIAL
ETA EKONOMIKOA
Uztailak 4 eta 5

Estrategikoa
EUSKARAREN 

NORMALIZAZIOA
Maiatzak 3

TOKIKOTASUNA ETA
KOMUNITARIOTASUNA

Maiatzak 14 eta 17

Eskualdean 

eragin edo 

hiriburuetara 

salto?

Estrategikoa
KUDEAKETA 
EREDUA
Ekainak 14

EREDU SOZIAL
ETA EKONOMIKOA
Uztailak 4 eta 5

Aske(agoak) 
izan behar 

gara?

Gidaritza eta 

parte hartze eredu 

bertikala edo 

horizontala?

Swahiliaren 
normalizazioan 

eragiten 
hasi beharko 

ginateke?

Errotari kalea, 4-8 pabilioia, Laudio       faktoria@aiaraldea.eus       688 647 942       www.faktoria.eus

Hamaika pertsonek egingo dute Euskaraldiaren enbaxadore lana. Aiaraldea.eus

Aiaraldea

Herriz herri

Urduña eta Delika 
lotzen dituen 
Parke Linealaren 
zatia inauguratu 
dute

Kanpainaren nondik norakoak azaltzeko formazio saioa egin zuen apirilaren 9an Aiaraldeko Euskalgintzaren Kontseiluak. Aiaraldea.eus

Testua 
Aitor Aspuru Saez

Birako azken kontzertuaren bez-
peran bertan jakinarazi du Oroz-
korockeko antolakuntzak zein tal-
de hautatu duten bere ibilbidea-
ri amaiera bikaina emateko. Hain 
zuzen, Bizardunak izango da jaial-
diaren azken edizioko talde izarra.

The Pogues erreferente duen folk 
talde nafarrak Aiaraldea txertatu 
du bere agur biran, Azken iraina 
izendatu dutena. Izan ere, musika 
banda aspaldi desagertu zen, bai-
na aurten azken bira egiteari ekin 
diote eta horrela bere alea jarriko 
diote Orozkorockeko agurrari ere.

Maiatzaren 24an ospatuko dute 
azken jaia eta Swamp String-

band, Arene 6, Nevadah, Barrrk, 
Moonshine Wagon eta AK & LA 
Woman talde eta DJekin osatu dute 
kartela.

Sarrerak erosteko bi modu dau-
de, Itxina tabernan edo webgu-
nean. Berez, musika emanaldia-
ren prezioa 15 eurokoa da, baina he-
rri bazkaria ere egingo dute eta bi 
ekintzetan parte hartzeko 25 euro 
ordaindu beharra dago.

Antolatzaileek otsailean aurrera-
tu zuten azken edizioa izango zela, 
dirulaguntzak eskuratzeko zailta-
sunak gero eta handiagoak baitira. 
Halaber, zazpi urtez jaialdia presta-
tu eta gero, nekea eta errelebo fal-
taren zama ere nabaritu dute sus-
tatzaileek. 

Bizardunak taldearekin itxi 
du Orozkorock jaialdiak bere 
azken edizioko kartela

Bizardunaken kontzertuetako bat martxoan. Kulturaz

Folk musika 
taldeak Azken 
iraina biraren 
barruan joko 
du Orozkon 
maiatzaren 
24an

Webgune berria estreinatu du 
Amurrio Antzokiak, bere 20. 
urteurrenaren testuinguruan

Testua 
Txabi Alvarado Bañares

Atari digital berria estreinatu 
du Amurrio Antzokiak. Webgune 
berri hori “urrats garrantzitsua” 
dela adierazi du Udalak, “udale-
rriko kultura komunikazioa mo-
dernizatzeko eta hobetzeko pro-

zesuan”. Tokiko erakundearen 
aburuz, “aurrerapen nabarmena” 
eman da aurreko webgunearekin 
alderatuta, “diseinu berrituarekin, 
eduki gehiagorekin eta nabigazio 
askoz ere intuitiboagoarekin” bai-
tago.  Ataria orain berritzea ez da 
ausazko erabakia izan. Izan ere, 
hogei urte betetzen ditu Antzo-

kiak aurten, eta hainbat ekimen 
burutzen ari dira efemeridea os-
patzeko. “Ikusle bakoitzaren espe-
rientzia lehen kliketik hastea nahi 
dugu, eta gure aretoko funtzio ba-
koitza bezain gertukoa, abegiko-
rra eta profesionala izatea", azal-
du du Naiara Barallobre jaietako 
zinegotziak.

Aiaraldea Orozko

Amurrio

Testua 
Txabi Alvarado Bañares

1.118 plaza egongo dira oro-
tara Laudio eta Amurrioko uda-
lek egingo dituzten udaleku ire-
kietan. Bi herrietako ekimenak 
izango dira euskara hutsez, eta 
ekainetik uztailera bitartean 
egingo dira. 

Laudioko izen-eamtea
Laudion datorren asteko as-

telehenean irekiko dute izena 
emateko epea, maiatzaren 16ra 
arte. 50 plaza eskainiko dituzte  
2009 eta 2014 urteen artean jaio-
takoentzat, eta beste 576, aldiz, 
2015 eta 2021 urteen artekoen-
tzat, 144 plaza asteko. 

Plazen %5 gordeko dira behar 
bereziak dituzten pertsonentzat, 
eta beste horrenbeste "egoera 
zaurgarrian dauden eta udale-
ko Gizarte-zerbitzuek zuzenean 
artatzen dituzten haurrentzat".

Izen emateak eskainitako pla-
za kopurua gaindituko balu, zoz-
keta egingo lukete maiatzaren 
26an, 12:30ean, Herriko Plaza-
ko Erabilera Anitzeko Aretoan.

Bost asteko iraupena izango 
dute udalekuek orotara, ekaina-
ren 23tik uztailaren 24ra. Horrez 
gain, astean txango bat izango 
dute, eta 15 euroko kostua.

Amurrion, lizitazio bidean
Amurrion 5 eta 12 urte bitar-

teko 348 adingaberentzako tokia 
izango dute udalekuetan. Urte-
ro bezala, "Oporretan ere Euska-
raz" izena jarri diote programa-
ri, eta "ikasleen artean euskara-
ren ahozko erabilera indartzea" 
izango da helburu nagusia, Uda-
lak berak zehaztu duenez.

Mendiko Eskolan garatuko 
dute ekimena, eta "talde-dina-
mikak, egun osoko irteerak eta 
familiak inplikatzen dituzten 
jarduerak" egingo dituzte, "ge-
neroaren eta inklusioaren zehar-
kako ikuspegiarekin". 

Hala azaldu du Txerra Moli-
nuevok. "Euskararen erabilera-
rako espazio informalak sortzen 
jarraitzeko beharra” nabarmen-
du du alkateak, “gazteen artean 
batez ere”.  

Zehazteke dute zerbitzua nork 
emango duen, lehiaketa egingo 
baitute horretarako. Aurrekon-
tua gehienez 151.125,82 eurokoa 
izatea aurreikusi dute, eta ia 40 
begirale kontratatzea orotara. 
Langile espezializatuak egongo 
dira tartean, behar bereziak di-
tuzten haurrentzat.

10:00etatik 13:00etara egingo 
da programa, astelehenetik os-
tiralera. Egun osoko bi irteera 
egitea aurreikusi dute, eta baita 
“hainbat jarduera osagarri” ere. 
Besteak beste, familiekin ekin-
tzak egitea planteatzen dute, 
“etxean ere euskararen erabile-
ra sustatzeko”.

Mila plaza baino 
gehiago egongo dira 
Laudio eta Amurrioko 
Udalen udaleku 
irekietan

Uztailean izango dira bi udalerrietako udalekuak.  Aiaraldea.eus

Herriz herri

Testua
Aitor Aspuru Saez

Hainbat ekimen abiatu dituzte 
Amurrioko Udaleko Gizarte Zer-
bitzuetatik, zerbitzua "hurbilekoa, 
prebentzioan oinarritua eta des-
zentralizatua" izan dadin. 

Bi egitasmo zehatz nabarmendu 
ditu tokiko erakundeak. Alde bate-
tik, azaldu dute gutun pertsonaliza-
tuak bidaltzen hasi direla 75 urtetik 
gorako bizilagunei. “Komunikazio 
horren bidez, Gizarte Zerbitzuak 
etxeko bisita bat eskaintzen die, es-
kura dituzten baliabide eta presta-
zioen inguruan informatzeko, bai-
ta beharrizanen goiztiar detekzioa 
indartzeko ere”, azaldu dute. 

Bilera Batzarrekin
Bestetik, “laguntza-sare bat” sor-

tu nahi dute Udaleko Gizarte Zerbi-

tzuek landa-eremuan, eta lehen bi-
lera bat egin dute horretarako uda-
lerriko bederatzi Administrazio 
Batzarretako ordezkariekin. Modu 
horretan, “eremu bakoitzaren be-
rezitasunak eta beharrak” identi-
fi katu dituzte, eta “ekintza bate-
ratuak ezartzea” ere adostu dute, 
“hala nola informazio-saioak, bi-
sita pertsonalizatuak eta ahulta-
sun-egoeran dauden pertsonen-
tzako laguntza-ekimenak abian 
jartzea”. 

Hala azaldu du Gizarte Ekintza-
ko zinegotzia den Laura Fernan-
dezek. Bere hitzetan, “etxez etxe-
ko bisitak eta gutun pertsonali-
zatuak erabiliz" ez dute soilik "es-
kura dauden baliabideei buruzko 
informazioa" eskaintzen, "ahulta-
sun-egoerak sortarazi ditzaketen 
edozein egoera garaiz detektatze-
ko" ere balio duelako ekimenak. 

75 urtetik gorakoen 
etxeetara bisita 
pertsonalizatuak 
egitea eskainiko dute 
Amurrioko Udaleko 
Gizarte Zerbitzuek

Baranbioko Administrazio Batzarra, artxibo irudi batean. Aiaraldea.eus

QUICK PC 
REPAIR
Informatika argi eta erraz

Galdetu PC eta ordenagailu eramangarrien RENOVE PLANAri buruz

ETXEZ 
ETXEKO 
ZERBITZUA 
gainkosturik 
gabe

· Salmenta               · Konponketak

· Informatika-ekipamenduen eta STen inguruko prestakuntza ematen 
dugu negozio eta etxeetarako

· Bezeroaren premietara egokitutako fakturen eta tiketen diseinua, eta 
kudeaketa-programen diseinua

Dionisio Aldama 2, AMURRIO    ·    685 70 19 56    ·    945 03 48 12
www.quickpcrepair.es    ·    quickpcrepair@quickpcrepair.es

Herriz herri

Amurrio

Ainize Gastaka
Ainize Gastaka Martinez izan da Azalera saio-
ko lehen gonbidatua. Herriko aktualitateko 
hainbat gairi buruz galdetu genion Laudioko 
alkateari.

“EZ DUGU USTE HAPOA 
LEGEALDI HONETAN 

ONARTUKO DENIK, BAINA 
GARRANTZITSUA DA 
PAUSOAK EMATEA”

Aitor Peral
Guardianeko LABeko ordezkaria bere kalera-
tzea jaso zuen goizean bertan bertaratu zen 
Azalera podcastera.

“OSO ZAPORE GARRATZA 
UTZI DIGU GUARDIANEN 
ITXIERAK, ENPRESAREN 

JARRERA ESPERO GENUEN, 
EZ ORDEA HAINBAT 

LANKIDERENA”

Karmele Poblacion
Aiara Batuzek udal gobernua utzi berritan ber-
taratu zen Karmele Poblacion Azalaera pod-
castera. Aiarako alkateordeak ziurtatu du, gu-
txiengoan egon arren, indartsu daudela erron-
kei heltzeko.

“AIARA BATUZEK 
ESAN DIGU OPOSIZIO 

ERAIKITZAILEA EGINGO 
DUELA, ETA MOMENTUZ 
HORRELA IZATEN ARI DA”

Jesus Uzkudun
Vicente C.R langilea Aceros de Llodion arnas-
tutako amiantoaren ondorioz hil egin zela eba-
tzi du epaitegiak. Kasu horri buruz mintzatu 
gara Jesus Uzkundun Illarramendirekin

“GIZARTE SEGURANTZAREN 
JOKABIDEA ZALANTZAN 

JARTZEN DU 
AMIANTOAGATIK 

HILDAKO ACEROS DE 
LLODIOKO LANGILEAREN 

SENTENTZIAK”

Testua  Aimar
Gutierrez  Bidarte

Danbor hots artean ekin dio Aia-
raldeak 2025eko jai-maratoiari. San 
Prudentziko erretretea bizilagun 
ugari batu zituen eskualdeko uda-
lerri arabarretako plazetan. Danbor 
kolpeekin bakarrik ez, suziriak 
lehertuta ere abiatu dituzte festak 
Aiaran eta Amurrioko San Jose 

auzoan. Otxomaioak eta Gardea 
auzoko jaiak ate-joka dauden hone-
tan, atsedenerako atarte gutxi izan-
go dute aiaraldearrek.

Kani Bilbao gogoan
Bereziki hunkigarria izan zen San 

Prudentzio bezpera Laudion. Ohiko 
kalejira eta barraskilo-janari, otsai-
lean zendu zen Rakatapla elkarteko 
Kani Bilbao Unzagari omenaldi 

berezia eskaini zioten erretretan, 
Agur Jaunak kantua bere omenez 
joz. Bilbaoren alabak berak altxatu 
zuen ikurrina udaletxeko balkotik  
gauerdia iristerakoan.

Egun biziak
Egun eta aste biziak datoz eskual-

dera. Aiaraldea.eus atarian kontsul-
tatu daitezke agenda deiladi guztiak, 
baita jaietako jarraipen zabalak ere.

Hasi da Aiaraldeko 
jai-maratoia

SUZIRI ETA DANBOR HOTS ARTEAN ABIATU DA AIARALDEKO JAI-MARATOIA. ASTE ETA HILABETE BIZIAK 
DATOZ. SAN PRUDENTZIO BEZPERAKO ERRETRETAK ETA AIARA ETA SAN JOSE AUZOKO JAIAK ETORTZEKE 
DAGOENAREN MOKADUA BAINO EZ DIRA IZAN.

Argazki erreportajea

Komunikazio agentzia integrala

KOMUNIKAZIOA 
DISEINU GRAFIKOA 
BIDEOGINTZA
ITZULPENGINTZA
INTERPRETAZIOA
PUBLIZITATEA

FAKTORIAN/ Laudioko industrialdea 4-8     ·    komunika@aiaraldea.eus     ·    946 56 85 54    ·    www.komunika.eus               @komunika.eus

Argazki erreportajea

Argazki erreportajea

Argazki erreportajea

Elkarrizketa

Testua eta argazkia 
Aitor Aspuru Saez

Luiaondoko ikurra sortu duzu, nola bururatu zitzaizun 
ideia?

Pentsatu nuen Luiaondok ikur edo armarri bat behar 
zuela. Luze hausnartu nuen horri buruz eta ez nengoen 
ados egoerarekin, uste nuen konpondu behar zela. Hor-
taz, sortu nuen nik.

Ofi ziala da?
Administrazio Batzarrak hartu du bere gain, baina 

Arabako Foru Aldundiak ez du onartu oraindik. Prozesu 
oso luzea da. 

Zein elementu ditu ikurrak?
Atzean bi kolore daude, gorria eta urdina. Marra dia-

gonal bat dago, urdina, eta harmarrian badaude bi otso 
Otazuko zubian, eta gurutze bat Malatoko Zuhaitzaren 
omenez. Gure lege zahar lema ere badago, eta ura ere, 
Nerbioia, hain zuzen. Ezkurrak ere badaude. Gorria eta 
urdina hautatu nituen ondo geratzen direlako, baina 
baita Luiaondoko jaietan jantzian erabiltzen direlako ere.

Nondik agertu zen behar hau?
Nik gogoko ditut armarriak, gehienbat. Heraldikako 

sinbologia oso garrantzitsua da ikurren izaera islatzeko. 

Ordezkatzen du herrialde bat, edo hiri bat. Lilura sortzen 
dit mundu honek.

Armarri asko ditut gogoko eta forma ezberdinekoak 
dira. Adibidez, Katalunian ronbo itxura dute. Euskal 
Herrian karratuagoak dira eta Espainian borobilagoak 
dira azpiko partean.

Nire ustez, Parisko armarria oso polita da. Itsasontzia 
dauka, ura…

Zuk asmatu eta marraztu duzu ikurra, ezta?
Bai, denbora eta praktika beharrezkoa da ondo marraz-

teko. Ez da oso erraza, baina lan eginda lortzen da.

Komikiak egitea ere gogoko duzu.
Bai, Cabrales familia sortu dut. Horrez gain, bigarren 

saria irabazi nuen Gasteizko komiki lehiaketa batean, 
Crash Comicen, iaz, hain zuzen. Lehenengo aldiz parte 
hartu nuen horrelako ekimen batean.

Nire erreferentea da Andre Frankin. Belgikarra zen eta 
inspirazio oso handia da niretzat. Bereziki, Gaston Lagaf-
fe pertsonaia. 

Jarraituko duzu marrazten?
Bai, nire asmoa da ikasturte amaierako lan gisa komi-

ki sorta sortzea. Denbora librean ikasi nuen marrazten 
eta gero Amurrioko Kultura Etxean arte ikastaro batean 
eman nuen izena. Orain akademia batean nabil Bilboko 

Santutxu auzunean. Nabaritu dut hobeto dudala anato-
miarekin, akzio lerroarekin… Tabletarekin marrazten 
dut.

Lehiaketa gehiagotan parte hartzeko prest zaude?
Portugaleteko komiki lehiaketan egingo dut. Maiatzean 

bidali behar dut lana.

Zure proiektu izarra, dena den, Cabrales familia da, 
ezta?

Bai, nagusiagoa naizenean egin nahi dut. Momentuz 
garatzen ari naiz. Bakarrik sortu ditut pertsonaiak. Euskal 
gizartearen satira bat da. Pertsonaia asko egin ditut. 
Cabrales familia da protagonista, eraikin berean bizi dira 
beste hiru familiarekin. Komunitate berean. Horietako 
familia bat Opus Deikoa da, adibidez.

Edonola ere, badaude aitaren lagunak eta lankideak, 
bere kuadrilla. Lantegi batean behar egiten du, baina 
sortu ditut ere nekazariak, aitaren buruzagia, suhiltzailea 
eta soroslea —maiteminduta daudenak—, butano saltzai-
lea, futbol epailea, crossfi t entrenatzailea, Senegal, Txina, 
Peru, Errusia, Maroko eta Japoniatik etorritako herritarrak, 
medikua, apaiza, liburuzaina, poliziak, Ratisbona familia, 
familia abertzale bat, Guardia Zibil bat… 

Pertsonaia zerrenda daukat nire sakelakoan eta gero 
diseinua egiten dut. Denbora behar dut pertsonaiak eta 
tokiak pentsatzeko.

“IRUDITU 
ZITZAIDAN 
LUIAONDOK 
BERE IKURRA 
BEHAR 
ZUELA”

AIMAR RODRIGUEZ DOMINGUEZ IBERNIA “ADRI”-k (Luiaondo, 2008) BI ZALETASUN DITU, ARMARRIAK 
ETA MARRAZTEA. BIAK BATUTA SORTU ZUEN LUIAONDOKO IKURRA ETA EZ DA ESKU ARTEAN DUEN 
PROIEKTU BAKARRA.

2025eko

BASOAN
EUSKARAZ
JOLASEAN

EGUNA ETA GAUA ELKARREKIN
MAGIAZ BETERIK PASAKO DITUGU

Datak Irailaren 2tik 5era
tokia  Garaion  (Ozaeta, Araba)
Adina  2013-2019 urte bitartean jaiotako haurrak
Prezioak  Bazkideak 180€   /  Ez-bazkideak 200€

· Leku mugatuak daude:
Ez-bazkideen kasuan ordainketa dataren arabera gordeko dira plazak.
Bazkideen kasuan izen emate ordenaren arabera.
· Izena emateko azken eguna txanda bakoitza hasi baino astebete lehenago itxiko da.
TELEFONOZ 693 85 53 12 (Aritz)   / INTERNET BIDEZ www.faktoria.eus

HAURREI
BAZKARIA 
EMANGO ZAIE

Jantoki zerbitzua 
prezioaren barruan 
sartzen da

IZEN EMATEA Maiatzaren 2tik
aurrera

Ez-bazkideen kasuan ordainketa dataren arabera gordeko dira plazak.

txanda bakoitza hasi baino astebete lehenago itxiko da.
www.faktoria.eus

4 ASTE:
Bazkideak 320€
Ez bazkideak 360€

SORGINKERIEN
UDALEKUA OZAETAN

Kokorikoren
udako eskaintza

URDUNATIK-ARRANKUDIAGARA

AIARALDEA IBILIZ
3. UDALEKU IBILTARIA

Data  Ekainaren 30etik uztailaren 6ra
Ekainak 30, 10:00etan hasiera/ Uztailak 6, 12:00etan bukaera

Adina DBH3- BATXI 1  ( 2011 – 2008 )
Prezioak  Bazkideak 85€   /  Ez bazkideak 100€

BESTEAK

Ordutegia

Astelehenetik ostiralera,  9:00etatik-15:30etara

tokia OLARTE AUZOA (Laudio)
Haurrak Luiaondon jaso eta itzuliko dira, 
Udalekua baso batean garatuko dugu.

Adina

2015-2022 urte bitartean jaiotako haurrak

Txandak

1.   Ekainaren 23tik 27ra
2.   Uztailaren 7tik 11ra
3.   Uztailaren 14tik 18ra
4.   Uztailaren 21etik 24ra
5.  Uztailaren 28tik abuztuaren 2ra

Prezioa

ASTE 1: 
Bazkideak 85€
Ez bazkideak 95€

AIARALDEA IBILIZ
3. UDALEKU IBILTARIA

IKERTZAILE BIHURTU

ZUHATZAKO V. FAMILIA ABORDAIA

Abuztuaren 4tik 8ra   / 9:30-13:30etara   /  FAKTORIAN

Urriak 4 eta 5  / Izena emateko azken eguna: uztailak 31

3. UDALEKU IBILTARIA

Bazkideak 85€   /  Ez bazkideak 100€

Babestutako edukia

Testua eta argazkia
 Aimar Gutierrez Bidarte

Maiatzaren 13an erretiroa aurretiaz hartu eta kios-
koaren pertsiana jaitsiko duzu betiko.

Hogeita sei urte daramatzat Amurrion lanean. Tren 
geltokiko tabernan aurrena, eta herriko kioskoan gero-
ra. Uztailaren 1ean beteko dira hamalau urte kioskoan 
lanean hasi nintzela.

Pandemiaz geroztik % 70 jaitsi dira salmentak. Egoe-
ra horren aurrean, urtero-urtero jo dut Udalera kioskoa-
ren alokairua jaisteko eskatzeko. Niretzat nahiko altua 
da alokairuaren prezioa. Udalean ezezko borobila eman 
zidaten, ez zidatela alokairuaren prezioa aldatuko.

Iaz joan nintzen azkenekoz, eta ezezkoa berriro jaso 
nuenean, erretiroa aurretiaz hartzea erabaki nuen. Ur-

tebete falta zait jubilatzeko, baina nahiago dut pentsioan 
zertxobait galdu kioskoaren gastuei aurre egin ezinda 
jarraitzea baino.

Prentsa idatziaren beherakada nozitu duzu.
Izugarrizko jaitsiera egon da, % 70eko beherakada 

beherakada oso handia da. Erreparatuz gero, aldizka-
riak ere gutxi ditut erakusleihoan. Internet bidezko pren-
tsa erabat gailendu da.

El Correo da nik gehien saltzen dudan egunkaria. El 
Correoren urtebeteko online bidezko harpidetza 50 eu-
rokoa da; aldiz, egunkaria egunero-egunero erosiz gero, 
64 euro gastatu behar dituzu hilabetean.

Jende nagusiak erosten du prentsa nagusiki, bezeroak 
hiltzen doaz, eta horrekin batera kioskoak baita ere. Gai-
nera pentsioak baxuak diren garai honetan, jendeak ogia 

eta egunkariaren artean aukeratu behar badu, ogia ero-
siko du, noski. Prentsa tabernan irakur daiteke.

Zenbatekoa da alokairua?
483 euro ordaintzen ditugu.

Udal zerbitzu bat da.
Bai, kioskoa Udalarena da. Udalari ordaintzen diot 

alokairua. Gero gastu gehiago ditut nik: autonomo-kuo-
ta, asegurua, gestoria… gastu horiek, gainera, alokairua 
bezala, igo egin dira azken urteetan KPIaren gorakada-
rekin batera, logikoa den bezala.

Zer argudiatzen du Udalak alokairua ez jaisteko?
Diote ezin dela alokairua jaitsi, kontratuak ez duela-

ko hori ahalbidetzen. Kontratuak hori badio, ni puntu 

MARIA ASUNCION JIMENEZ (Amurrio, 1961) AMURRIOKO KIOSKOAN EGON DA GOIZERO-GOIZERO AZKEN 
HAMALAU URTEETAN. ORAIN PERTSIANA IXTERA ETA ERRETIROA HARTZERA DERRIGORTUA IKUSI DU 
BERE BURUA, ALOKAIRUAREN PREZIOA EZIN ORDAINDUTA.

“PENA HANDIA EMATEN DIT MODU 
HONETAN KIOSKOTIK ALDE EGIN 
BEHAR IZATEAK”

Elkarrizketa

batera arte ados egon naiteke, baina aukera zuten alter-
natibaren bat eskaintzeko.

Udalak ez du inolako alternatibarik eskaini?
Ez didate ezer eskaini. Alokairua jaistea ukatu zida-

tenean diru-laguntzaren bat eman ahal zidaten galdetu 
nien, eta hori ere ukatu didate. Badira negozioei bidera-
tutako udal-laguntzak, baina ez didate hori ere eskaini.

Alkateari zuzenean galdegin nion, ea aukerarik zu-
ten niri alokairuaren prezioari aurre egiteko diru-la-
guntza bat emateako, eta nik dirua jaso beharrean zu-
zenean alokairutik deskontatzea, modu horretan Uda-
laren esku jarraituko luke dirua. Alkateak esan zidan 
ezetz, hori ezin zela egin.

Ez dut ulertzen. Laguntza asko ematen dira, eta nik 
ezin dut bakar bat ere jaso?

Zuk, egoera horren aurrean, nahiago izan duzu per-
tsiana jaistea.

Bai. Lehen aipatu bezala, nahiago dut jubilazio zer-
txobait txikiagoarekin erretiratzea hilabetez hilabete 
gastu handiei aurre egitea baino. Pena handia ematen 
dit modu honetan alde egin behar izatea.

Nola hasi zinen kioskoan lanean?
Nire senarrak eta nik Amurrioko tren geltokiko ta-

berna kudeatzen genuen. Josunek, kioskoko aurreko 
saltzaileak, erretiroa hartu behar zuenean, Pablo Isa-
si alkatea gure bila etorri zen tabernara.

Guk prentsa saltzen genuen tabernan. Garai hartan 
beharrezkoa zen lizentzia izatea egunkariak saldu ahal 
izateko, eta guk baimen hori genuenez, kioskoa kudea-

tzea eskaini zigun Pablok, Amurrio egunkaririk gabe 
geratu ezin zela argudiatuta.

Gure artean komentatu genuen eta aurrera egitea era-
baki genuen, baina azpimarratzekoa da alkatea bera 
etorri zela gure bila kioskoa kudeatu genezan. Gaur 
egun, ordea, pertsiana jaitsiko dugu eta hemen ez da 
ezer gertatu.

Kartela eskegi duzu kioskoan zure erabakiaren be-
rri emateko. Zer nolako harrera izan du albisteak?

Izugarrizko babesa jaso dugu herritarren aldetik. 
Mundu guztiak nahi du zerbait egin: salaketaren bat, 
manifestazioren bat… Bada Udalera alokairua jaisteko 
eskatzera joan denik ere.

Nik guztiei esan diet, nahi izatekotan egiteko, baina 
nire erabakia irmoa da, ez dut atzera egingo. Erretiroa 
hartzeko beharrezkoa dudan guztia martxan dago. Kar-
tela eskegi nuenean erabakia irmoa zen, eta Udalak ba-
zuen horren berri.

Zein izan zen Udalaren erantzuna?
Zinegotzi batek WhatsApp mezua zabaldu zuen azal-

duz kioskoak ez zuela gehiagorako ematen, asko egin 
duela behera idatzizko prentsak eta, norbaitek kios-
koarekin zer egin bazekien, Udalarekin harremane-
tan jartzeko.

Errealitatea da Amurriok zerbitzu-publiko bat gal-
duko duela.

Herritarrek zerbitzua galduko dute bai. Ni asko mu-
gitu naiz azken hilabeteetan herritarrak ahalik eta gu-
txien kaltetzeko. La Vitoriana okindegikoekin hitz egin 

dut haiek har dezaten prentsa zerbitzua maiatzaren 14tik 
aurrera, eta badirudi horrela izango dela.

San Joseko estankokoekin ere hitz egin dut, eta berta-
ra bideratuko ditut kioskora astero etortzen diren hain-
bat bildumazale. Ikasturte hasieran hasi ziren bilduma-
ren bat edo beste egiten, eta ez nuen nahi bilduma er-
dizka huts zezaten.

Nik ahalegina egin dut herritarrek hainbeste estima-
tzen duten zerbitzua izaten jarrai dezaten.

Hamalau urte eman dituzu egunkariak saltzen. De-
netarik ikusiko zenuen.

Oso harreman estua sortu da urte hauetan guztietan 
herritarrekin. Oso eskertuta nago jendearekin sortu di-
tudan harremanekin. Jendearen elkargune bilakatu da 
kioskoa urte luzez. Garai batean egundoko ilarak sor-
tzen ziren egunkariak erosteko.

Lan sakrifikatua izan da. Urteko ia egun guztietan za-
baldu dugu kioskoa, 362 egun urtean. Larunbat Santuan, 
Gabonetan eta Urte Berri Egunean itxi dugu soilik. Ho-
tza edo sargoria, hemen egon gara beti, goizean goize-
tik. Baina eguneroko lan atsegina izan da.

Kioskoak desagertuko direla uste duzu?
Zoritxarrez bai. Kiosko bat ixten denean ez da berri-

ro zabaltzen.

Zer plan duzu behin erretiroa hartuta?
Ilobez gozatzea, senarrarekin batera nonbaitera bi-

daiatzea eta bizitza bizitzea. Eskerrak eman nahi diz-
kiet bezero guztiei, urte hauetan guztietan nirekin ego-
teagatik eta eman didaten babesagatik.

Elkarrizketa

“Inoiz ez bezala jokatu, 
betiko moduan galtzeko”

Artziniegako, Amurrioko eta Laudioko dozena bat mus-jokalari Segovian izan dira, Mus Olinpiadan 
parte hartzen. Encina Arrazuria artziniegarrak zuzendu du taldea, eta bizitako esperientziaren 
inguruan mintzatu da Aiaraldea Komunikabidearekin.

Erreportajea

Testua eta 
argazkiak  Aimar

Gutierrez  Bidarte

Ez dira Pariseko Olinpiar 
Jokoak, baina ziur garrantzi ber-
dineko hitzordua izan dela mus-za-
le asko eta askorentzat, baita 
Aiaraldeko zenbait lagunentzat 
ere. Mus Olinpiada jokatu zen 
iragan apirilaren 11, 12 eta 13an, 
Segovian. Asesmus Elkarteak 
urtero antolatzen duen hitzordua 
da Mus Olinpiada, Espainiako 
Estatuko karta-jokoaren ekitaldi 
jendestuenetako bat. Bertan izan 
dira eskualdeko dozena bat 
mus-jokalari, Encina Arrazuria 
artziniegarrak zuzendutako tal-

dean. Taldekako txapelketa da 
Mus Olinpiada. Aurtengo edizioak 
81 talde elkartu ditu eta talde 
bakoitzean hamar jokalari, gutxie-
nez. Orotara mila lagun baino 
gehiago batu dira Asesmus Elkar-
tearen txapelketan.

“Talde lana du ardatz Olinpadak, 
eta horretan aritu gara, taldea 
osatzen duten bikote guztien 
emaitzak dira garrantzistsuak”, 
azaldu dio Encina Arrazuriak 
Aiaraldea Komunikabideari, 
Segoviatik itzuli berritan. Pan-
demia aurretik sortu zuten Enci-
na Lagunak taldea, 2019an, Artzi-
niega, Amurrio eta Laudioko 
jokalariekin. Geroztik, urtero-ur-
tero parte hartu dute Olinpiadan.

Taldekako lehia izanik “estra-
tegia oso garrantzitsua” dela 
nabarmendu du artziniegarrak. 
“Koordinazio bikaina behar duzu 
zure bikotearekin, eta aurkaria-
ren arabera taldeko bikote batek 
edo beste batek parte hartzen 
du”. Zonalde desberdinetako 
mus-jokalarien aurka aritzea 
zaila dela ere azpimarratu du 
Encina Arrazuriak: “Tokian toki 
musaren arauak eta jokatzeko 
moduak desberdinak dira. Nor-
berak azkenean bere jokatze-
ko-estiloari eustea da gakoa; ezin 
zara korapilatu Madrilgo bikote 
batek beste modu batean jolasten 
duela ikusten duzunean”.

Arauak ere aldakorrak izan ohi 

dira tokian toki. Olinpiadan, esa-
terako, debekatuta zegoen imin-
tzioka egitea, Encinak “zentzu-
gabeko” jo duen araua.

Partida maratoia
Musean jokatzeari eskaini zio-

ten asteburua, ia atsedenik gabe. 
“Ostiral iluntzean hasi eta igan-
dera arte egon ginen jokatzen”. 
Otorduetarako atsedenaldiak 
kenduta kartak eskutan igaro 
zituzten egunak. Ostiralean goi-
zaldeko 3:00rak arte luzatu ziren 
jokoan eta larunbatean bedera-
tzi partida jokatu zituzten. Hiru 
partida galdu arte iraun zuen 
bikote bakoitzak lehian. Kanpo-
ratutako bikoteak, ordea, B txa-

pelketa batera igarotzen dira, 
aiaraldearrek aukera izan zuten 
bertan ere sariren bat eta beste 
lortzeko, baina azkenean kale 
egin zuten. “Inoiz ez bezala joka-
tu genuen, betiko moduan gal-
tzeko”, barre artean laburbildu 
du Arrazuriak eskualdeko joka-
larien parte hartzea. Ez da damu-
tzen “ederki” pasa zutela ziurta-
tu du eta.

Mus-jokalari amorratua izateaz 
gain, Asesmus Elkarteko delega-
tua ere bada, berari dagokio orain 
Espainiako Estatuko XIV. Master 
Nazionaleko hainbat partida 
antolatzea. Hurrengoa maiatza-
ren 17an, Arespalditzako udale-
txean.

Mus jokalari amorratua da Encina Arrazuria, eta Encina Lagunak izeneko taldea sortu du. Aiaraldea.eus

Gutierrez  Bidarte

Faktorian
4, domeka
19:00 · Faktorian
EMANALDIA/ 

MATTALINGO 
ALABA
IKUSKIZUN 
LITERARIO 
MUSIKATUA
BAZKIDEEK 5€
EZ-BAZKIDEEK 6€

#KULTURFAKTORIA

8, eguena
19:00 · Faktorian
ZINEMA SAIOAK/ 

HAIZE LERROAK
DOKUMENTALAREN 
PROIEKZIOA ETA 
JANIRE ETXABE 
ZUZENDARIAREKIN 
SOLASALDIA
DOAKOA

#KULTURFAKTORIA

9, barikua
11:30 · Faktorian
FORMAKUNTZA/ 

ANIZTASUNA 
AISIALDIA 
HEZIGARRIAN
DOAKOA

#KUKULAISI 
#HEZKUNTZAFAKTORIA

10, zapatua
11:30 · Faktorian
TAILER BIZIAK/ 

KERAMIKA
AITZIBER
DUARTEREKIN
BAZKIDEEK 20€
EZ-BAZKIDEEK 25€

#FEMINISMOFAKTORIA
#BORBORELKARTEA

15, eguena
19:00 · Faktorian
ZINEMA SAIOAK/ 

OMBUAREN ITZALA
DOKUMENTALAREN 
PROIEKZIOA ETA 
PATXI BISQUERT 
ZUZENDARIAREKIN 
SOLASALDIA
DOAKOA

#FEMINISMOFAKTORIA

17, zapatua
11:30 · Faktorian
KOKORIKO/ 

PIRATEN EGUNA
HAUR ETA NERABEEN 
EGUNA!
DOAKOA

#HEZKUNTZAKTORIA

20, martitzena
18:30 · Faktorian
FAMILIEN KABIA/ 

HAURREN 
GARAPENERAKO 
JOSTAILU ETA 
JOLASAK
JULENE ONAINDIA
ETA ARITZ LILIREKIN
DOAKOA

#HEZKUNTZAKTORIA
#KOKORIKO

22, eguena
19:00 · Faktorian
BAKA(I)RRIZKETAK
PROBALEKUA/

ASIER GALARZA,
ESTI CURIEL 
ETA MANEX 
ASTIGARRAGA
BAZKIDEEK 5€
EZ-BAZKIDEEK 6€

#KULTURFAKTORIA
#KOMUNITATEA

25, domeka
11:00 · Faktorian
KOKORIKO/

0-3 URTEKO 
HAURRENTZAKO 
JOLAS LIBRERAKO 
ESPAZIOA
BAZKIDEEK 5€
EZ-BAZKIDEEK 6€

#HEZKUNTZAFAKTORIA
#FAMILIENFAKTORIA

28, eguaztena
18:00 · Faktorian
SAIO IREKIA/

MINA ESPAZIOA
LIBE ESTEBARANZ 
SORMEN 
EGONALDIAN
DOAKOA

#KULTURFAKTORIA
#SORMENEGONALDIAK

29, eguena
18:00 · Faktorian
AURKEZPENA/

FAKTORIA 
EUSKARAHAL-
DUNTZEN
DOAKOA

#EUSKARAFAKTORIA
#KOMUNITATEFAKTORIA

BARIKURO
17:00etatik aurrera · Faktorian
HAUR ETA FAMILIENTZAKO 
JOLASERAKO GUNE BEREZIA.
FAKTORIAN EGUNEROKOAN TOPATUKO 
EZ DEN JOLASERAKO MATERIAL BEREZIA 
TOPATUKO DUTE FAMILIEK. FAMILIEK 
KUDEATUKO DUTE ESPAZIOA.

#HEZKUNTZAFAKTORIA
#KOKORIKO

WWW.FAKTORIA.EUSWWW.FAKTORIA.EUS

INFORMAZIO 
GEHIAGORAKO:
HARPIDETU GURE 

WHATSAPP KANALERA!

Faktorian
25, domeka domeka
11:00 · Faktorian

FaktorianFaktorianFaktorianFaktorianFaktorianFaktorianFaktorianFaktorianFaktorianFaktorianFaktorianFaktorianFaktorianFaktorianFaktorianFaktorian

Izen-ematea 

beteta!

Babestutako edukia

Testua Aimar 
Gutierrez Bidarte

Argazkiak Asier Garcia 

Aipamena lortu duzu Bilbao Surf Film Festival jaialdian.
Hainbatetan aurkeztu naiz Bilbao Surf Film Festival 

jaialdira. Surfarekin lotutako ikus-entzunezkoen jaialdi 
entzutetsua da. Aurtengo honetan argazki-lehiaketa iraba-
zi dut, epaimahaiaren kategorian. Herrialde askotako 
argazkilariak aurkeztu dira, sorpresa izan da irabaztea.

Nondik datorkizu surf-argazkilaritzarekiko pasioa?
Nire argazkilaritzarekiko pasioa surfa praktikatzen hasi 

nintzenean piztu zen. Ohartu nintzen liluragarria zela 
surfl ariaren eta akzioaren irudi horiek harrapatzea. Geroz-
tik, ikasiz eta teknika hobetuz joan naiz. Hastapen garai 
haietan nik oso gogoko nuen itsasora joan eta surfl ariaren 

eta argazkilariaren arteko konexio hori ikustea. Esango 
nuke oso momentu berezia dela hori: argazkilariak arreta 
guztia du jarrita gertatzen ari den horretan, eta akzioaren 
detailerik txikienean zentratzen da. Bada istorio bat kon-
tatzeko beste modu bat ere.

Zer izan zen lehenago, argazkilaritza edo surfa?
Ez, surfa izan zen lehenago.

Eta zein izan zen pizgarria?
Ni normalean surfean ibiltzen naizen zonaldean bada 

surf-argazkilari taldetxo bat. Egun batean hainegana hur-
biltzea erabaki nuen, eta gutxika-gutxika hasi nintzen 
zaletasuna garatzen.

Zeintzuk dira surf-argazkilaritzaren ezaugarriak? Ez 
dirudi argazkiak egiteko ingurune erosoa denik.

Uretan sartzen zarenean baldintza guztiak oso aldakorrak 

dira: korronteak, mareak, argiaren islak, kontrasteak… 
Kamera babesteko ondo zigilatutako karkasa behar duzu. 
Gainerakoan, ohiko argazkilaritza bezalakoa da. Egia da 
zailagoa dela ondo kokatzea. Igeri egin behar duzu, olatua-
ren gailurrera iritsi...

Argiari dagokionez, niri egunsentiak eta ilunabarrak 
gustatzen zaizkit gehien bat argazkiak egiteko, une horien 
bila jotzen dut sarrien.

Hain zuzen ere, ilunabarrean egindako argazki batekin 
irabazi duzu Bilbao Surf Film Festival jaialdia.

Bai, Refl ejos Primitivos deitzen da argazkia. Gizakiaren 
eta naturaren arteko lotura sakona eta antzinakoa sinboli-
zatzen du. Jatorrira itzultzea da. Gero eta bizkorragoa, askoz 
deshumanizatuagoa eta askoz ere iragankorragoa eta 
materialagoa den mundu honetan, gure sustraiekin berri-
ro konektatzeko beharra islatzen saiatu naiz argazkian. 
Gaur egungo ikuspegi antropozentristarekin apurtu eta 

“SURF-ARGAZKILARITZA 
ARTEAREN ETA 
NATURAREN 
AKZIOAREN 
KONBINAZIO 
PERFEKTUA DA”

ASIER GARCIAk (Aiara, 1986) AIPAMENA LORTU DU BILBAO SURF FILM FESTIVAL JAIALDIAN “REFLEJOS 
PRIMITIVOS” ARGAZKIARI ESKER. SURFA ETA ARGAZKILARITZA DITU PASIO, ETA HORRETAZ MINTZATU DA 
AIARALDEA KOMUNIKABIDEAREKIN.

Elkarrizketa

natura jarri nahi izan dut erdigunean. Uste dut gizakiok 
naturarekin izan dugun harreman estua alde batera uzten 
ari garela.

Surfak badu errelato horri aurre egiteko gaitasuna?
Bai, naturarekin harremanetan egotea da gakoa, eta hura 

babestea. Jacques Cousteauk esaten zuen maite dugun hori 
zaintzen dugula. Beraz, natura maitatuz gero, hura zain-
duko dugu.

Esango zenuke zure argazki guztien erdigunean dagoen 
gaia dela?

Aurreko urteetan aurkeztu nituen argazkiek ere ildo 
beretik jo zuten bai. Iaz Eneko Acerori atera nion argazkia 
aurkeztu nuen jaialdira, eta antzeko gai bat zuen erroan. 
Ni, ordea, nahiko polibalentea naizela uste dut, moldatuz 
eta eraldatuz noa.

Zerk erakartzen zaitu gehien surf-argazkilaritzatik?

Itsasoak transmititzen duen energia da uretan sartzera 
bultzatzen gaituena. Oso berezia da surflariaren eta argaz-
kilariaren arteko konexio hori bilatzea. Niretzako surf-ar-
gazkilaritza, istorioak kontatzeko tresna izateaz gain, 
artearen eta naturaren akzioaren konbinazio perfektua da.

Baduzu argazkiak egiteko toki kuttunik?
Kantauri itsasoaren inguruan mugitu naiz betidanik: 

Landetan, Mundakan, Laredon… Baina niretzako Sopelana 
da erreferentziazko gunea. Hor ibiltzen naiz gehien argaz-
kiak egiten. Kanariar Uharteak dira nire bigarren etxea, 
Lanzarote hain zuzen ere.

Afizioa duzu gaur gaurkoz surf-argazkilaritza. Nolako 
bilakaera nahiko zenioke eman zaletasunari?

Momentuz nire afizioa da, oso gogoko dut. Istorioak 
kontatzen eta errealitate berriak sortzen jarraitu nahi dut. 
Natura da nire ingurunea, nire lekua eta hazteko espazioa. 
Itsasoarekin konektatua egotea oso positiboa da niretzat.

Elkarrizketa

“Natura da nire 
ingurunea, nire 
lekua eta hazteko 
espazioa”

Testua 
Maider Ramirez Martin

Aiaraldea Ekintzen Faktoriako 
kultur ildoak proiektu artistikoak 
babesteko bekak banatu ditu hiru-
garren urtez. 2025eko deialdian, 
Rlantz, Nagore Tamayo, Julen Zu-
biete eta Natalia Albeniz izan dira 
onuradunak. Eusko Jaurlaritzaren 
babesletzari esker, 4.000 euro bana-
tu ditu kooperatibak osotara, 1.000 
euroko lau bekatan banatuta.

Laguntza ekonomikoaz gain, bi-
delaguntza ere eskaintzen die kul-
tura lantaldeak sortzaileei, bai eta 
elkarren arteko sareak sortzeko au-
kera ere, haien sorkuntza-lanetara-
ko inspirazio iturri gertatzen dire-
nak. Garatutako proiektuen emai-
tza edo laginak Faktorian aurkeztu-
ko dituzte jendaurrean, ekainaren 
27an egingo den jaialdian.

Faktoriako kultura ildoko ardu-
radunek azaldu dutenez, parte har-
tzea nabarmen ari da handitzen ur-
terik urte, eta horrekin batera aur-
keztutako proiektuen kalitateak. 
Horrek, era berean, geroz eta gehia-
go zailtzen du epaimahaiaren era-
bakia. Antolatzaileak, hori bai, po-
zik agertu dira, diziplina ezberdine-
tako proposamen artistiko anitzak 
aurkeztu direlako, eta askok gaine-
ra Faktoriak berak dituen balioei 
ekarpena egiten dietelako.

Oraingo deialdi honetan, bi dira 
sarituak izan diren eskualdeko sor-
tzaileak: Rlantz musikaria eta Ju-
len Zubiete ikus-entzunetako sor-
tzailea.

Rlantz, Uhinen dantza
Uhinen dantza proiektua garatu-

ko du Rlantzek bekari esker. Zizta-
da (Irune Elgezabal) abeslariarekin 
batera osatutako taldean zortzi ur-
teko ibilbide oparoa egin du Rlan-
tzek musikaren munduan: 2017tik 
daramatzate euskaraz reggae, rap 
eta dub kantak ekoizten eta hiru dis-
ko eta hainbat EP plazaratu dituz-
te jada.  

Oraingoan bakarka, musika 
elektroniko atmosferiko eta espe-
rimentalari lotutako proiektua ga-
ratuko du ekoizle amurrioarrak. 
Soinu-esperimentazioa oinarri 
hartuta, sintetizadoreak eta efek-
tu analogikoak erabiliko ditu “tes-
tura aberatsak eta giro sakonak sor-
tzeko”, eta euskarak ere lekua izan-
go du kanta batzuetan. Azpimarra-
tu dutenez, zuzenekoak hartuko du 
pisua, efektu gehienak eta zenbait 
melodia unean-unean txertatuko 
baititu.

Julen Zubiete, Argi Jolasak
Julen Zubiete zinemagilearen 

Argi jolasak proiektua ere izan da sa-
ritua deialdi honetan. Kuban, Ka-

talunian eta Madrilen ikus-entzu-
nezkoetan trebatu da Zubiete, eta 
bere Agur Artzai dokumentala Men-
di Film festibalean saritua izan zen.

Faktoriak eskainitako sormen 
beka Argi jolasak ikus-entzunezko 
lan esperimentala garatzeko ba-
liatuko du orozkoarrak, eta izen-
buruak adierazten duenez, argiak 
material ezberdinekin elkarrera-
gitean nola jokatzen duen aztertu 
nahi du.

Eskualdetik kanpo
Nagore Tamayo eta Natalia Albe-

niz dira eskualdetik kanpoko beka-
dunak. Dantzaria da lehena, eta No-
lako Zura. Hileta bat inozentziari pie-
za onduko du bekaren laguntzaz. 
Dantza garaikidea, jotak eta sample-
rrak bat egingo dute “ama-alaba ha-
rremanaren arrakaletatik inozen-
tzia hil, eta errealitateari pastel ko-
loreak kentzeko” asmoa duen lan 
honetan.

Azkenik, arte plastikoei lotutako 
proposamen bat landuko du Natalia 
Albenizek. Pertsonok banaka zein 
kolektiboki hausnartzea da Mendi-
tik ibili, Uretan sartu proiektuaren 
asmoa, "gure nortasunaren erai-
kuntzan naturaguneekin elkarre-
raginak daukan rolari buruz". Gai-
nera, espazio horiek hautemateko 
dugun moduaren inguruko gogoeta 
egitea ere bilatuko du lanak.

Rlantzek, Nagore 
Tamayok, Julen Zubietek 
eta Natalia Albenizek 
eskuratu dituzte Kultur 
Faktoriaren sormen bekak

Urtarrilean egin zen iazko bekadunen lanak aurkezteko jaialdia. Aiaraldea.eus

Testua 
Maider Ramirez Martin

Xabi Ramos natura-argazkila-
riaren Aiaraldeko eta Gorbeiako 
Altxorrak erakusketa berriz ere 
heldu da eskualdera, urtarrilean 
Orduña Hiria Museoan ikusgai 
egon eta gero. Amurrioko La Ca-
sona aretoan egongo da orain-
goan. Apirilaren 25ean eginzu-
ten inaugurazioa eta maiatza-
ren 2ra arte bisitatu ahalko da, 
10:00-14:00 eta 17:00-19:00ko or-
dutegian.

Biodibertsitate argazkitan
"Beren pisuagatik erortzen 

diren zuhaitzak, iraungipenera 
kondenatutako tximeleta, ugal-
tzeko intsektuak imitatzen di-
tuzten loreak eta hogei gramo 
eskaseko hegazti txiki bat, ur-

tean hamar mila kilometro bai-
no gehiago egiten dituena". Au-
torearen hitzak dira horiek, Aia-
raldeko eta Gorbeialdeko biodi-
bertsitate ugaria 42 argazkitan 
jaso baitu, bertako paisaia, fau-
na eta flora hilezkortzen.

10 urteko ibilbidea
28 urte ditu Xabier Ramosek, 

eta dagoeneko hamar baino 
gehiago daramatza kamara es-
kutan eskualdetik barrena zein 
urrutiko paisaietan momentu 
bereziak iruditan jasotzen. 

"Proiektu honen helburua in-
gurune gizatiartu honen abe-
rastasuna eta natura ondarea 
goraipatzea da, eskualde horie-
tako paisaia, fauna eta botanika 
bioaniztasunaren lagin baten bi-
dez erakutsiz", azaldu du argaz-
kilari okondoarrak.

Amurriora heldu da 
Xabi Ramos natura-
argazkilariaren 
erakusketa

Hamar urteko ibilbidea du Xabier Ramosek argazkilaritzan.  Xabi Ramos

24

Kultura

Testua eta 
argazkiak Aimar 

Gutierrez Bidarte

Playmobil jostailuen munduan 
murgildu da Orduña Hiria Museoa. 
Erakusketa berria inauguratu zuten 
iragan apirilaren 11n, Euskoplay 
elkartearen eskutik. Alemaniako 
jostailu ezagunak ardatz, Urduña-
ri lotutako hainbat diorama mun-
tatu eta ikusgai jarri dituzte museo-
ko erakusketa aretoan. 

Diorama nagusiak, gainera, 
eskualdeko sinadura darama. Unax 
Fernandez laudioar gazteak Erdi 
Aroko Urduña islatzen duen Play-
mobil maketa erraldoia prestatu 
du. Foru Plaza, Familia Sakratua-
ren eliza eta Aduana eraiki ditu, 
hiriari omenaldia eskaintzeko. Ez 
da Urduñari erreferentzia egiten 
dion diorama bakarra. Landetako 
Gaineko dolmenak, Txarlazo men-
dia edota Nerbioi Ur Jauzia ere 
ekarri dituzte Playmobil panpinen 
eskalara. 

Harrera ezin hobea
Orduña Hiria Museoko kideak 

oso pozik agertu dira erakusketak 
izan duen harrerarekin. "Beha-
rrezkoa genuen haurrak erakar-
tzeko zerbait antolatzea, eta Play-
mobil erakusketarekin bete-betean 
asmatu dugu", aitortu dio Josu 
Llano museoko kideak Aiaraldea 
Komunikabideari. "Haurrak gogo-
tsu etortzen dira erakusketara, eta 
asko ari dira disfrutatzen". Urte-
bete baino gehiago eman dute 
museoko kideek erakusketaren 
atzetik. Euskoplay elkarteko kideek 
hainbat bisita egin dituzte azken 
hilabeteetan Urduñara, bozetoak 
egin eta maketak sortzeko ideien 
bila. Lan horretan bidelagun izan 
dituzte Orduña Hiria Museoko 
boluntarioak.

Ekainaren 29ra arte egongo  da 
ikusgai erakusketa. Llanoren iritziz, 
sasoi "paregabea" da publiko gaz-
teena museora bertaratzeko, uda-
berriko zein udako oporrak balia-
tuta.

Playmobil erakusketa inauguratu zuten iragan apirilaren 11n Orduña Hiria Museoan. Euskoplay 
elkarteak Urduñako zenbait txoko eta pasadizo birsortu ditu jostailu famatuen figurak baliatuta.

Playmobil erakusketa inauguratu zuten iragan apirilaren 11n Orduña Hiria Museoan.  Aiaraldea.eus

Euskoplay 
elkarteak 
Urduñako 
zenbait txoko 
eta pasadizo 
birsortu ditu 
jostailu 
famatuen 
figurak 
baliatuta

Urduña hiria
Playmobil eskalan

Kultura

Testua eta 
argazkiak Aimar 

Gutierrez Bidarte

Las Bolas Locas taldeko kideak 
zarete. Zer da zehazki zuen taldea 
eta noiz sortu zenuten?

Lorea Larrea: Nik betidanik jolas-
tu izan dut bolo arabarrera, aita 
eta ahizparekin. Beraiek talde pro-
pioa daukate, eta beti izan dut 
emakume talde bat sortzeko gogoa. 
Duela pare bat urte lagun bati, 
Ainhoari, bota nion proposamena. 
Baiezkoa eman zidan eta taldekide 
bila hasi ginen. Gorbeialdeko jaie-
tan bati, besteari… taldekideak 
fi txatzen hasi ginen. Jai bakoitzean 
neska bat (barreak).

Zu Angela nola batu zinen tal-
dera?

Angela Apodaka: Nik Lorea ez 
nuen ezagutzen, baina Ainhoa bai. 
Murgian tabernan topo egin genuen 
eta proposamena bota zidan. Nik 
ez nuen inoiz boloetan jokatu bai-
na banuen probatzeko gogoa. Gaur 
egun oso gustura nago taldean. 
Irrikaz nago igandea iritsi eta boloe-
tan jokatzeko.

Nola jokatzen da bolo araba-
rrera, zeintzuk dira arau nagusiak?

A.A.: Lau bolorekin jolasten da, 
bolo bakoitzak bere izena du: kan-
toia, guarda... Bola loma deitzen 
den egurrezko ohol baten gainetik 
jaurti behar da. Bola jaurtitzeko 
tokia parra deitzen da. Oholaren 
amaieran bolorik garrantzitsuena 
jartzen da, kantoia. Bolak lehenen-
go bolo hori kolpatu eta karanbo-
la moduko bat egitea da gakoa; hau 
da, lehenengo bolo horrek edo 
bolak gainerakoak kolpatzea ere.

Lehiaketa eta txapelketa des-
berdinak egongo dira.

L.L.: Txapelketa desberdinak 
daude. Badago gazteentzako lehia-
keta bat 12-18 urte bitarteko gaz-
teentzat; emakumeentzako lehia-
keta bat, non taldeak txikiagoak 
diren, hiru emakumez osatuak; 
herriko jai bakoitzean badaude 
tokiko bola jaurtiketak; azkenik, 
Interpueblos deitzen den lehiake-
ta dago, hori litzake gure Champions 
Liga (barreak).

Interpueblos txapelketan 46 tal-
dek parte hartzen dute, eta talde 
bakoitzean sei kidek jokatu behar 
dute. Taldeak multzoetan banatu 
eta igande bakoitzean herri des-
berdin batean egiten dira jaurti-
ketak, eta botatako bolo guztiak 
batu egiten dira jardunaldiz jardu-
naldi. Multzo bakoitzetik lehenen-
go postuetan geratu direnak kate-
goria batera joko dute eta gainon-
tzekoek beste batera, lehenengo 
maila eta bigarren maila bailitzan.

Non jolasten da bolo arabarre-
ra nagusiki?

A.A.: Arabako herri pilo batean 
jolasten da. Taldeari esker ezagu-
tzen ez genituen herri askotara 
joan gara. Azkenaldian, adibidez, 
Gesaltza Añanan izan gara.

L.L.: Elosu, Valluerca, Agurain… 
Arabako txoko guztietan daude 
bolatokiak. Laudion ere badago 
bat, Lamuza Parkean.

Bi urtez jokatu duzue Interpue-
blos txapelketa. Nolakoa izan da 
esperientzia?

A.A.: Guretzat oso-oso esperien-
tzia positiboa izan da. Asko hobe-
tu dugu. Hasieran ez genekien bola 
nola hartzen zen ere ez.

Nola gogoratzen dituzue zuen 
hastapenak bolo arabarrean?

A.A.: Oso harrera ona izan dugu 
boloen munduan. Lehenengo egu-
netan jendeak ikusten zuenean ez 
dakit zenbat neska gaztetxo bola-
tokian sartzen, oso deigarria 
zitzaien. Orain mundu guztiaren 
ahotan daude Las Bolas Locas. 
Harro sentitzen gara lortutakoaz.

Bolo arabarra aldatuz doa. Lehen 
gizonezko nagusien kontua zen, 
eta horrekin apurtzea lortu dugu.

L.L.: Interpueblos txapelketa 
jokatzen duen neska talde bakarra 
gara gu. Badaude talde misto gutxi 
batzuk, baina gehienak gizonezkoak 
dira.

Taldea sortu genuenean, egun 
batzuk entrenatzen eman genituen. 
Nire aitak lagundu gintuen ere. 
Behin federatuta gure lehenengo 
txapelketan eman genuen izena, 
Abetxukon. Bolatokia jendez gai-
nezka zegoen, eta gogoan dut Ange-
lak esan zidala pauso lar handia 
ari ginela ematen (barreak).

A.A.: Ni ez naiz pertsona lotsati 
bat, baina hainbeste jende zuk bola 
nola botako duzun begira egotea 
izugarria da. Bola jaurti ostean 
dagoen isiltasun hori ere kristona 
da. 

Egia da jendeak asko lagundu 
gaituela ikasteko orduan, gehie-
nontzako kirol berria zen.

Talde izaera indartsua duzue, 
sare sozialetan ere oso aktiboak 
zarete. Ohikoa da bolo arabarrean 
hori, edo salbuespena zarete?

L.L.: Badira sare sozialak dituz-
ten taldeak, baina gehienak per-
tsona nagusienak dira. Gu azken 
fi nean sare sozialekin hazi gara, 
eta barregarria da batzuetan jende 
heldua horrelakoetan ikustea, 
potxoloak dira.

Txantxa modura ekin genion guk 
Instagram erabiltzeari. “Pakete” 
batzuk ginela adierazi nahi genuen, 
gure buruaren memeak egiten hasi 
ginen.

LAS BOLAS LOCAS TALDEKO BI KIDE DIRA LOREA 
LARREA (Orozko, 1998) ETA ANGELA APODAKA 
(Markina, 1992). NESKA TALDEAK GAZTETASUNA ETA 
HAIZE FRESKOA EKARRI DIOTE BOLO ARABARRARI. 

“BOLA-
JOKOAREN 
INGURUAN 
JENDE GAZTEA 
ELKARTUZ 
GOAZ, BADAGO 
ETORKIZUNA”

Kirola
Gutierrez Bidarte

Merchandising-a ere baduzue.
L.L.: Finalera sailkatuz gero, 

derrigortuta zaude taldeko ekipa-
zioa eramatera, baina gainerakoan 
hautazkoa da. Gu beti goaz gure 
izerditako eta kamisetekin.

A.A.: Taldekide batek egin ziz-
kigun diseinuak eta jendeari asko 
gustatu zitzaizkion. Erabaki genuen 
salgai jartzea ere, taldeko gastuei 
aurre egiteko. Berrehun izerditako 
baino gehiago saldu ditugu honez-
kero, tote-bag poltsak diseinatu 
ditugu ere. Taldeari ikusgarritasu-
na emateko baliatzen dugu.

Gaztetasuna eta freskotasuna 
ekarri diozue bolo arabarrari.

A.A.: Gero eta kontzienteagoak 
gara gure ekarpenaz. Taldeak geroz 
eta ohiartzun handiagoa ari da 
izaten: egunkarietan, irratian... 
Jendeak asko eskertzen digu egin-
dako ekarpena.

L.L.: Gaztetxoen talderen bat 
edo beste ere gure atzetik dugu 
ere.

A.A.: Agian gehiegi da esatea 
erreferenteak garela gazteentzat, 

baina haientzat bagara boloetan 
jolasteko motibazio bat ere, gazteek 
ere nabaritzea bolo arabarrean 
badagoela haientzako tokia.

L.L.: Eta bereziki neskentzat. 
Ikus dezaten hau ez dela soilik 
gizon helduen kontua.

Zer etorkizun dauka bolo ara-
barrak?

L.L.: Gazte asko daude jokatzen. 
Egia da Arabako boloa aipatzera-
koan burura datorkizun lehenen-
go irudia badela 60 urtetik gorako 
gizonezko kuadrilla batena, baina 
aldatuz doa hori. Herri txikietan 
badaude gazte kuadrilla ugari, 
zeinek bolo arabarra duten elkar-
tzeko eta herrian egoteko aitzakia: 
Zurbanon, Gereñan, Margaritan… 
Boloen inguruan jende gaztea 
elkartuz goaz, badago etorkizuna.

A.A.: Duela gutxi Arabako Bolo 
Federaziotik belaunaldi aldaketa-
ren adibide ginela aipatu zuten. 
Ziur daudela Arabako boloa ez dela 
hilko, erreleboa badagoelako. Hori 
guretzat izugarria da.

XIV. mendetik jokatzen da bolo 

arabarrera eta oraindik ere bizirik 
dago.

L.L.: Nik familia hitzarekin erla-
zionatzen dut boloa. Gure artean 
harreman oso estuak sortu dira 
kirol honi esker. 

A.A.: Nik Lorea ez nuen aurretik 
ezagutzen. Bolo arabarrak lagun 
oso on bat oparitu ditu.

Zailtasunak ere izango dira 
bidean.

L.L.: Egia da zenbait herritan 
bolatokiak desagertuz doazela, edo 
ez direla konpontzen. Aretan baze-
goen bat eta estali egin zuten.

A.A.:  Konpondu diren bolatokiak 
herritarren borondatez konpondu 
dira. Federaziotik lan handia ari 
da egiten laguntzak lortzeko, bai-
na kirol handiek akaparatzen dituz-
te arreta eta laguntza guztiak.

L.L.: Aita Arabako federazioko 
presidentea dut, eta lan izugarria 
egiten dute, borondate propioz. 
Duela sei-zazpi urte federazioa 
bera galzorian egon zen, gaur egun-
go kideek egoerari buelta eman 
zioten arte.

Kirola

Kirola
FUTBOLA
CD Orduñak Bizkaiko 
Kopa irabazi du berriz

Testua 
Txabi Alvarado Bañares

CD Orduñako emakumezkoek 
berriro lortu dute Bizkaiko Kopa-
ko onenak izatea. Herrialdeko bi-
garren mailako torneoa eskura-
tzea, ordea, ez da erraza izan. 

Apirilaren 27an jokatu zuten 
azken partida Bizkeneskak klu-
baren kontra. Bi taldeak 19 pun-
turekin berdinduta zeuden eta 
atzean Murgia zegoen, hiruga-
rren, puntu bat gutxiagorekin. 
Hortaz, Kopako azken jardunal-
dian dena zen posible.

Printzipioz, Bizkeneskake-
ko jokalariek zuten abantaila, 
etxean jokatu zuten eta, baina ur-

duñarrek ez zioten inolako auke-
rarik eman pilota jokoan jarri zu-
tenean.

28. minutuan egin zuen lehen 
gola Paula Zarate Lopezek. 48. 
minutura heldu arte aiaraldea-
rrek ez zuten bigarrena gehitu, 
Naroa Herrera Hernandori es-
ker, baina handik gutxira hel-
du zen hirugarrena Naia Berga-
do Ruanoren eskutik, 67. minu-
tuan. Laugarrena eta azkena 81. 
minutuan izan zen, Naroa Herre-
ra Hernandok sinatuta.

Ez da lehen aldia CD Orduñako 
emakumezkoek Bizkaiko Kopa 
irabazten dutela. Izan ere, 2016an 
ere txapeldunak izan ziren.

Azken partidara arte itxaron behar izan dute garaikurra altxatzeko. C.D. Orduña

BOLA
Bea Isasi eta Oscar 
Olabarrieta gailendu 
dira Arabako Bolatoki 
Txapelketan

Testua 
Txabi Alvarado Bañares

Apirilaren 13an ebatzi zen 
Arabako Bolatoki Txapelketa-
ren 50. edizioa. Bea Isasi eta Os-
car Olabarrietak jantzi zuten txa-
pela, baina beste hainbat sari ere 
banatu dituzte. Bi egunez luza-
tu ziren azken jaurtiketak Ke-

xaan eta Beotegin, eta Aiaral-
dea Komunikabideak zuzeneko 
emisioa eskaini zuen. Interne-
ten daude ikusgai azken bi jar-
dunaldiak. Azken sailkapena-
rekin, hamabost gizon eta hiru 
emakume sailkatu dira maia-
tzean Donostin egingo den Eus-
kadiko Txapelketarako.

Aiaraldea Komunikabideak zuzenean eskaini zuen finala.  Aiaraldea.eus

TXIRRINDULARITZA

Emakumeek errepideak 
eta mendiak hartzeko 
txirrindulari taldea sortu 
dute: Aiaraldea Bizikletea

Testua 
Aitor Aspuru Saez

Aiaraldeko Bizikletea emaku-
mezkoentzako txirrindularitza 
taldea sortu berri dute, Elkarre-
kin ibilbidea konkistatzen lema-
pean. Ez da talde federatua, za-
leak biltzeko egitasmoa baizik, 
emakumeek elkarrekin har di-
tzaten errepideak zein mendi bi-
deak. Apirila hasieran zabaldu zu-
ten egitasmoa eta jadanik 40 lagu-
nek eman dute izena. Interesa du-
tenek @tibiri_travels Instagram 
profilarekin harremanetan jar 
daitezke ekimenera batzeko.

Emakume ororentzat
Maiatzan izango da lehen irtee-

ra eta Esti Orcasitas bultzatzaileak 
aurreratu du helburua dela ema-
kume guztiek izatea tokia: "Hasi-
berrientzako, amak direnentza-
ko edota exijentzia handiko kiro-
larientzako proposamenak egin 
nahi ditugu, ahalik eta emaku-
mezko gehien batu daitezen".

Horrela, elkar ezagutzeko balia-
tuko dituzte lehen aste hauek, bai-
ta maiatzeko hitzordua ondo pres-
tatzeko ere. Etorkizunean maiza-
go prestatu nahi dituzte irteerak, 
parte hartzaile guztien nahiak 
asetzeko. "Xedea da guztiak gus-
tura sentitzea. Ibilbide bakoitza-

rekin argituko dugu zein maila 
izango duen. Hasiberriek, berri-
ro hartu dutenek edota amak di-
renek planak izango dituzte", ai-
patu du Orcasitasek.

Estibaliz Orcasitas
Egitasmoaren atzean Estiba-

liz Orcasitas gasteiztarra dago. 
Orain Aiaraldean bizi da eta Ara-
bako hiriburuan izandako espe-
rientzia eskualdera ekarri nahi 
du: "Ni, emakume asko bezala, 
aitarekin ibiltzen nintzen bizi-
kletan eta gero bikotearekin egi-
tera igaro nintzen, baina duela 
hiru urte Landako urtegian ema-
kumeek osatutako tropel handia 
ikusi nuen. Euren mailloteko ize-
naren bitartez taldearekin jarri 
nintzen harremanetan eta sartu 
nintzen. Sentitu nuen nire gustu 
bereko emakumeekin elkartzea 
posible zela eta hori jarri nahi dut 
abian Aiaraldean".

Izan ere, kirolariaren aburuz, 
emakume txirrindulari asko dau-
de eskualdean, baina gutxitan 
ikusten zaie elkarrekin errepi-
dea edo mendia hartzen. Horren 
adibidea da astebete eskasean 40 
emakumezko batu direla talde-
ra, "asko dira, baina askoz gehia-
go falta dira", adierazi du Orcasi-
tasek.

Honezkero 40 lagunek eman dute egitasmoan parte hartzeko izena. Aiaraldea.eus

Maiatzean 
egingo dute 
lehen irteera 
eta asmoa da 
gustu, maila eta 
kontziliazio 
egoera guztiak 
aintzat hartu-
ta ibilbideak 
prestatzea 
txirrindulari-
tza gogoko 
duten emaku-
mezkoentzat

aurrera erritmoa hartu eta zuzen 
zuzenean egin zuen 22. tantorai-
noko bidea. Ikasteko partida izan 
zela azaldu zion Olabezarrekoak 
Aiaraldea Komunikabideari, par-
tida amaitu berritan.

Final-laurdenetako ligaxkan bi 
garaipen kolkoratuta, finalerdietan 
hanka bat sartzea ahalbidetu zion 

Iker Larrazabali. Hartara, Donos-
tiako Atano pilotalekuan Altuna 
III.ak Zabala menderatu izanak, 
Buruz Buruko txapelketan aurrera 
egiteko aukera matematikoa eskai-
ni dio Iker Larrazabali.

Azken partida bat du aurretik 
airarrak, Zabalaren aurka Labrit 
pilotalekuan, baina galdu edo ira-

bazi, maiatzaren 17 eta 18an joka-
tuko diren finalerdietan izango da 
Iker Larrazabal.

Datozen partidetan gerta daite-
keenaren esperoan, aurtengo txa-
pelketako izarretako bat da Olabe-
zarreko pilotaria. Maila altua dabil 
erakusten, eta etorkizun oparoa 
du aurretik pilotalekuan.

Testua Aimar 
Gutierrez Bidarte

Pilotazale guztien ahotan dago 
Iker Larrazabal. Ezbairik gabe, 
Buruz Buruko Txapelketako izen 
propioa bilakatu da, orain arte 
jokatutako hiru partidetan garaipen 
irmoak lortu eta ezustekoa eman 
du.

Lehenengo urtea du honakoa 
Aiarako pilotariak EPEL Eskuz 
Banakako Txapelketan. Iaz Buruz 
Buruko Serie B Txapelketa irabazi 
zuen Iruñako Labrit pilotalekuan 
Asier Agirre nafarra menderatuta. 
Aurten, urrats berria eman, eta 
pilotari onenen aurka ari da lehian. 

Izen handiekin kantxan
Hiru partida eta hiru izen handi 

utzi ditu atzean Iker Larrazabalek. 
Azkotian Joseba Ezkurdia binaka-
ko txapeldunaren aurkako parti-
darekin ekin zion Larrazabalek 
txapelketari, iragan apirilaren 4an. 
"Partida izugarri zaila izan zen eta 
asko kostatu zaitzaidan", aitortu 
zion Olabezarreko pilotariak Aia-
raldea Komunikabideari. Horren 
isla da Azkoitiako markagailu estua; 
Iker Larrazabalek 22-21 irabazi 
zuen, baina azken unera arte sufri-
tu behar izan zuen.

Buruz Buruko balentriarik han-
diena, ordea, apirilaren 13an erdie-
tsi zuen Larrazabalek. Final-laur-
denetako ligaxkako lehen partidan 
Altuna III.aren aurka neurtu zen 
Eibarko Astelehena pilotaleku 
mitikoan. Altuna txapela defenda-
tzera atera zen kantxara baina 
Olabezarrekoak oinak lurrean jarri 
zizkion. Larrazabalek aho bete 
hortz utzi zuen pilotaren mundua 
egungo txapleduna 22-14 mendean 
hartuta.

Finalerdietan
Bastidan jokatu zuen Iker Larra-

zabalek final-laurdenetako ligax-
kako bigarren partida Dario Gome-
zen aurka. Markagailuan aurretik 
izan zuen Larrazabalek uneoro 
pilotari errioxarra. Momentu zai-
lenean burua hotz mantendu eta 
partida guztiz iraultzea lortu zuen, 
ordea, aiararrak.14-20 tantotik 

Iker Larrazabal Jokin Altuna txapeldunaren aurka, iragan apirilaren 13an.  Bainet

2024 30 urte baino gehiago enpresei 
eta partikularrei aholkularitza 
fiskala ematen

Kirola

Finalerdietara sailkatu
da Iker Larrazabal

Partida baten faltan, Buruz Buruko Txapelketako finalerdietarako sailkatu da Iker Larrazabal. 
Olabezarreko pilotariak maila altua dabil erakusten kantxan, eta pilotari indartsuenak ere 
menderatzeko gai izan da.

Txapelketan 
jokatutako 
partida 
guztiak 
irabazi ditu 
Larrazabalek

Herriko plaza

Mire
Zorionak gure droga-saltzaile 
kuttunenari!

The Walking Dead Idatzi zure mezua eta bidali argazkia agurrak@aiaraldea.eus helbidera eta Aiaraldea.eus atarian plazaratuko dugu.
Maiatzaren 14an argitaratuko da hamabostekariaren hurrengo zenbakia. 

@
BIDALI ZURE 
ZORION AGURRA! 

Denborapasak
SUDOKU ERRAZA XAKE PARTIDAKSUDOKU ZAILA

DENBORAPASEN SOLUZIOAK 
Sudoku eta xake partiden soluzioak webgunean ikusgai: www.aiaraldea.eus/denborapasak

Zuriek jokatzen dute eta mate 
egiten dute 

Amurrioko Xake Taldea

Zozketa

Bazkide eta irakurleoi zor dizuegu garena, eta zuen iritzia 
berebizikoa da guretzako. Zerotik hamarrera nola baloratuko zenituzke 
Aiaraldea Komunikabideari buruzko hurrengo galderak?

KOTen hiru material 
sorta zozkatuko 
ditugu galderei 
erantzuten dieten 
guztien artean  Bete galdetegia

www.labur.eus/aiaraldeabihar
webgunean

EGUNKARI HAU LAGUNTZEN DUTE:

Argitaratzailea: Aiaraldea Kooperatiba Elkartea  Tirada: 10.000 ale. 
Maiztasuna:  Hamabostekaria  Lege gordailua:  BI-1230-2013 
Posta elektronikoa: egunkaria@aiaraldea.eus | agenda@aiaraldea.eus | erredakzioa@aiaraldea.eus
Publizitatea: publizitatea@aiaraldea.eus | 688 62 53 94
Helbidea: Errotari kalea 4-8 pabilioia, Laudio. Araba. 01400 
Telefonoak: 94 656 85 54 |  688 84 81 52
Webgunea: www.aiaraldea.eus  

ERREDAKZIO OHARRA: Aiaraldea Aldizkariak ez du beregain hartzen iritzi artikuluetan, zein egindako 
elkarrizketetan adierazitakoaren erantzukizuna.

ESKER BEREZIAK BANATZAILE BOLUNTARIOEI: Sofi a Cisneros, Aitziber Alava, Josu Zabala, Genma 
Corbella, Endika Arribas, Christian Alemany, Gartzen Garaio, Aitor Fernandez, Jon Catalan, Iñaki 
Larrakoetxea, Amets Meaza, Lander Ria, Xabi Ugalde, Alberto Gutierrez, Eunate Molinuevo, Ekhiñe 
Etxepeteleku

Herriko plaza

Aiaraldea Komunikabideko boluntarioa zara. Zer 
egiten duzu zehazki komunikabideari laguntza emate-
ko?

Orozkon Aiaraldea Hemen hamabostekaria banatzea. 
Normalean asteazken edo ostegunetan jasotzen dugu 
WhatsApp mezua, esanez aleak prest daudela. Orduan 
ahalik eta azkarren etortzen naiz Faktoriara multzoa 
hartzera eta Orozkora eramaten dut. 

Eskolan 150 ale banatzen ditut eta beste 140 herrian 
barrena: saltokietan, ile-apaindegietan, dentistarenean…

Bertso eskolara zatoz Faktoriara. Orduan hartzen 
dituzu aleak?

Bi kontuek bat egiten badute bai, bidaia aprobetxatzen 
dut. Bestela, ostiralean edo ahal dudanean bertaratzen 
naiz. 

Nola hasi zinen boluntario moduan?
Kasualitatez izan zela esango nuen. Orozkon banake-

ta egiten zuenak ezin zuen jarraitu. Ni Faktoriara etortzen 
nintzen bertso eskolara eta euskararen aldeko beste 

kontu batzuetan ere sartuta nengoen, eta banuen harre-
mana proiektuko jendearekin. Proposamena bota zidaten 
eta animatu nintzen. 

Lan asko da Orozkoko banaketa?
Egia esan, erraza da. Ordu erdiko kontua baino ez da, 

behin aleak Faktoriatik hartu eta Orozkora eramanda. 
Egia da egun batzuetan, lanpetua baldin bazaude, astu-
na suertatu daitekeela banaketa egin behar izatea, baina 
gehienetan gustura eta erraz egiten dudan gauza bat da. 

Ez da banaketa hutsa: bazaude herriari zerbait ematen 
eta euskarari laguntzen. Nik uste horrek konpentsatzen 
duela. Horregatik animatu nintzen hein batean ere bai: 
euskarari bultzadatxo hori emateko. Gainera, nire kasuan, 
semeek ere ikusten dute egiten ditugula gauzak bolun-
tarioki, gure ideologiaren arabera prest gaudelako egi-
tera, eta nik uste balore horiek ere politak direla trans-
mititzeko. 

Zer nolako harrera du hamabostekariak Orozkon?
Nik uste orokorrean ona dela. Banatzen nabilenean 

tarteka jendeak gelditzen nau ale bat eskatzeko. Komer-
tzio berriak ireki direnean ere bertaratu naiz galdetzera 
ea aleak utzi ahal nituen eta harrera ona izan du beti. 
Orokorrean harrera ona, beraz. Gero ia irakurketa mai-
la ez dakit ez dakit zein izango duen, pentsatu nahi dut 
jendeak irakurriko duela (barreak). 

Aiaraldea Komunikabideak Hamabost urte betetzen 
ditu aurten. Nola baloratzen duzu eginiko ibilbidea?

Proiektua ezagutu nuen hona etortzean, eskolaren 
bidez, semeek hamabostekaria etxera ekartzen zutelako. 
Gero hasi nintzen banatzaile moduan. Horrelako proiek-
tuak beti dira onak herriarentzat, nik uste. Euskara 
hutsean dago, eta hori oso positiboa iruditzen zait niri, 
eta egiten den lana nik uste izugarri ona dela orokorrean. 

Eta, aurrera begira, zer erronka uste duzu dituela 
proiektuak?

Komunikabideak nik uste dut jarraitu behar duela 
lanean egiten duen moduan. Hamabost urte bete ditue-
nez nik uste gauzak ongi egin dituelako dela, ilusioarekin 
eta gogoekin. Hori da funtsa, nire ustez. Beti daude 
erronkak eta estropezuak, baina gogoak badaude auke-
ra dago egiten jarraitzeko. 

Banatzen egon naizenean, jendeak tarteka esan dit lan 
horrek gazte batek egin beharko lukeela (barreak). Nik 
ez dut ulertzen zergatik izan behar diren gazteak hau 
egiten dutenak, nork egiten duen ez du inporta, nahiz 
eta egia den ondo egongo litzatekeela balore hori trans-
mititzea eta gerora gazteek lan hori hartzea. Euskarak 
tarteka lana eskatzen du norbanakoen partetik, eta prest 
egon beharko genuke hori egiteko. 

EKHIÑE ETXEPETELEKU

BANATZAILEA

“EZ DA BANAKETA 
HUTSA, BAZAUDE HERRIARI 
ZERBAIT EMATEN”

Dozenaka inurriren lan ikusezin eta isilari esker egiten du aurrera Komunikabideak. Badira hamabostekariak euren auzoan banatzen dutenak. Badira 
argazkiak bidali eta albisteen berri ematen dutenak. Guztiak dira ezinbestekoak. Haiei guztiei esker ona eta ahotsa ematea besterik ez dugu.Boluntarioen Txokoa

Urteak korrika egiten du aurrera, unean une gozatzeko 
aukera hartuta ere, aurrera jarraitzen du. Une batzuk azka-
rrago ahaztuko ditugu beste batzuk baino, une batzuk soilik 
gure bihotzetan geratuko dira guztiz zer gertatu zen oroitu ez 
arren.

Bizitakoak gure gorputzetan geratuko dira, eta datozenak 
dira inork iragarri ezin dituenak. Burua normalean datozen 
uneetan jartzen dugu, bizitzen ari garen unea sentipen eta 
gorputz osoarekin bizi ordez.

Orain udaberriko oporraldia behin bukatuta, etorriko den 
udan pentsatzen hasten gara. Haurrek desioz begiratuko dio-
te udari, heldu askok aldiz beldurrez, lana eta zaintza ezin bat 
eginik.

Ez da erraza haurren zaintza eta lana bateratzea, udalekuak 
ordea ez dira egoera hori konpontzera datozen proiektuak. 
Udalekuak antolatzen ditugunok, ez dugu buruan kontziliazio 
laborala. Haur eta nerabeen beharretara egokitutako proiek-
tu bat aurrera ateratzea da gure asmoa (edo behintzat hori 
izan beharko luke). Horregatik fokua haur eta nerabeen es-
perientzian jartzen dugu, haur eta nerabe horiek zer bizitzea 
nahi dugun horretan.

Begirada horretatik eginiko udako esperientziak dira hau-
rren buruetan eta bihotzetan geratzen direnak. Horiek dira 
luzaro gogoratzen dituztenak eta beraien bizitzetan eragina 
dutenak.

Horregatik garrantzitsua da ondo aukeratzea gure haur eta 
nerabeek zein esperientzia bizitzea nahi dugun. Beraiengan 
zentraturiko proiektuak edo helduengan zentraturikoak? 
Haur eta nerabeen kultura propioa eta garapenaren fase ez-
berdinak kontuan hartzen dituztenak edo jendarte honen 
ezaugarriak erreproduzitzera bideratutakoak? Euskara, gure 
herria eta natura haurren testuingurutik lantzen dituztenak 
edo gai hauek zentroan jartzen ez dituztenak? Eraldatzaileak 
diren proiektuak edo estatus quo-a  mantentzen dutenak?

Zuen etxeetan aukeratu bide bat edo beste bat, beti ez da 
berdin! Denborak korrika egiten du, eta bizitako uneak eta 
esperientziak dira gure gorputzetan geratzen direnak. Izan 
daitezen horiek ahalik eta elikagarrienak.

Haurra zentroan jarriz, udalekua bizi!

HEZKUNTZA FAKTORIA
KOKORIKO

Udalekuak

JOLASGUNEA
Urtaroen 
mahaia
ZER DA? Sinpleki kontatuta urteko lau 
urtaroak kokatzen dituen espazio bat da

AZALPENA: Bizitzak ziklo ezberdinak 
bizitzen dituen bezala, urtaroen zikloek 
ere gure bizitzaeta eragin handia 
izaten dute. Bihotzak diastolean eta 
sistolean bezalaxe, garai ezberdinetan 
kontrakziorako edo hedapenerako joera 
izaten dugu izakiek ere. Neguan gure 
gorputzak kontrakzio egoeran kokatzen dira eta udan aldiz hedapen handiago 
batean.

Gure arbasoek ere ziklo aldaketa horien garrantziaz jabetuta, erritualak sortzen 
zituzten. Sua, kantu-eskea, lurra kolpatzea... asko dira gure kulturan ziklo aldaketa 
horiek kokatzen dituzten erritual eta tradizioak. Aldaketek kokapen berria eskatzen 
baitugute.

Gaur egun geroz eta deskonektatuago gaude gure barne naturatik, eta honek 
gure gorputza ez entzutera garamatza, ziklo horiek ez errespetatzera, eta gure 
gorputzei dituen beharrizanak ez ditugu asetzen.

Urtaroen mahaiak erritual edo ziklo aldaketa 
horiek berriz kokatzera garamatza. 
Etxean haurrekin, urtaroak kokatzea 
datza proposamena. Gune fisiko batean 
urtaroak ikusgarri egitea. Amalurrarekin 
berkonektatzeko modu erraza da.

NOLA? Elementu ugari kokatu daitezke, 
handiagoa edo txikiagoa izan daiteke. 
Gomendioa garai horretan topatu ditzakegun 
natura elementuekin osatzea da, jartzen 
ditugun elementuen koloreen tonuak ere 
naturan garai horretan dauden tonuak izatea 
Gure etxeetan, Amalurraren irudikapena 
egiten ari gara. Espazioaren aldaketa haurrekin 
batera egitea da egokiena, naturaguneetara 
joan, elementuak aukeratu eta etxean modu 
estetikoan kokatu.

Irakurketa 
gunea

NI LEHENA
Idazlea: Miriam Tirado
Ilustratzailea: Joan Turu
Argitaletxea: Carambuco ediciones
Lucasek beti izan nahi du lehena guztian, horrek ordea arazoak 
ekartzen dizkio. Egoera horiek bizitzeko, aztertzeko eta hausnartzeko 
ipuin ezin hobea eskaintzen digu Idazleak. Sumendien maitagarriak 
lagunduko du ikusten zer gertatzen den beti lehiatzen ez garenean.

BARRASKILOEK 
BAINO BAT GEHIAGO
Idazlea: Ane Labaka Mayoz
Adina: 12 urtetik gora 
Argitaletxea: Bioleta Saila Sara da eleberriaren protagonista, haien 
gurasoak banatu egin dira eta Sarak dolua egin beharko du eta egoera 
berrira egokitu. Anek kontakizun hunkigarria mahaigaineratu du.

Zerk eraman zaitu Txilera?
Hasiera batean Latinoameri-

kara joateko aukera ez zitzaidan 
bururatu, baina bekak ematen 
zidan aukeraren ondorioz Ame-
rikara joatea erabaki nuen. Eza-
gutza oso txikia neukan Txileri 
buruz, eta horrek ere herrialdea 
aukeratzera animatu ninduen. 
Gainera, hona etorritako jendea-
rekin hitz eginez herrialde inte-
resgarria izan zitekeela ulertu 
nuen.

Txileko zein zonaldetan zau-
de?

Santiagon nago, kapitalean. 
Kapitalaren barruan hiria hain-
bat comuna-tan banatzen da. Ni 
zehazki Probidentzia auzoan 
bizi naiz. Mugikortasun inter-
nazionala burutzen duten ikas-
le gehienak hona datoz. Nahi-
ko erresidentziala da, eta beste 
auzo batzuekin alderatuz eko-
nomikoki ondo bizi diren hiri-
tarrak bizi dira bertan. Desber-
dintasun handiak daude Santia-
goko toki batetik bestera. 

Nolakoa da zure egunerokoa 
bertan? Zer egiten duzu ohi-
koan?

Eskoletara joateaz aparte, as-
tean zehar beste hainbat gauza 
desberdin egiten ditut. Asteaz-
ken guztietan Santiagoko Euskal 
Etxean burutzen den pintxopo-
tera hurbiltzen naiz. Han mu-
gikortasun internazionala bu-
rutzen ari garen hainbat lagun 
biltzen gara, baita Santiagoko hi-
ritarrak ere. Giro polita sortzen 
da. Gure txoko propioa sortzen 
dugu.

Bestetik, Santiagoko toki des-
berdinak ezagutzen saiatzen ari 
naiz. Hiria oso handia da, eta 
bisitatzeko lekuak bukaezinak. 
Santiago gertutik ezagutzeko sei 
hilabete gutxi izango direla su-
matzen dut.

Bidaiatzeko eta Txile ezagu-
tzeko tartea izan duzu ere.

Hemengo uda aprobetxatuz 
Patagoniara joateko aukera izan 
nuen. Argentina eta Txileko zo-
naldeetan ibili izan ginen, turis-
tikoenak direnak. Zoritxarrez, 
herri asko soilik turistentzat egi-
nak zeuden. Bizi baldintza gares-
tia zela sumatu genuen, eta han-
go herritar batzuekin hitz egin-
da, herriko egoera zein zen uler-
tu genuen. Argentinako aldean 

irakasle izan zeneko langile ba-
tekin solastu genuen. Irakasle 
bezala irabazitakoa eta egune-
roko prezioengatik bere lana utzi 
eta Argentinako hegoaldera mu-
gitu behar izan zuen. Gauza sin-
ple eta beharrezkoenek ere pre-
zio oso altuak dituzte, oso zaila 
bihurtzen hango bizimodua.

Protesta eta mobilizazio so-
zial handiek astindu dute Txi-
le azken urteotan, ikasle mugi-
menduak ere esangura handia 
izan du bertan. Zer nolako egoe-
ra aurkitu duzu?

2019an Estallido Social izene-
ko ekintza bat eman zen. Gaur 
egun oraindik ere pisua duen 
gaia da. Metroaren tiketen pre-
zioen igoeragatik ikasleek legedi 
berri honen aurreran manifesta-
tzea erabaki zuten. Horrek pro-
testa izugarriak ekarri zituen, 
eta horren aurrean Txileko go-
bernuak emergentzia dekretua 
deitzea erabaki eta milaka mili-
tar atera ziren kalera. Ikasle eta 
poliziaren arteko talka handia 
eman zen, baita txiletar gizar-
tean ere. Gaur egun gizartearen 
zati handi batek ikasleei eta etor-
kiei botatzen die gizartean gerta-

tzen diren arazo guztien errua. 
Komunitate maputxean ere pro-
testa ugari ematen ari dira. Au-
rreko urteko azaroan komunita-
teko kide garrantzitsu bat “desa-
gertu” zen: Julia Chuñil. Inguru-
men eta maputxe aktibista egun 
batetik bestera desagertu zen. 
Herrialdean protesta eta alda-
rrikapen ugari ematen ari dira 
gobernuaren jarrera eskasa sa-
latzen, horrek ez baititu erantzu-
nik ematen.

Bestetik, abortuaren gaia ere 
bor-bor dabil Txilen. Oraindik 
ere ilegala izaten jarraitzen bai-
tu abortuaren eskubidea. Soilik 
ezinezkoak diren baldintza ba-
tzuk betetzen legala izan daite-
ke, emakumeen eta disidentzien 
eskubideak ukatzen. 

Horren ondorioz mugimendu 
feministak aldaketa instituzio-
nal baten alde borrokatzen du. 
Martxoak 8n burututako mani-
festazio jendetsuan, behin eta 
berriz entzun ahal ziren abor-
tuaren eskubidearen aldeko me-
zuak.

Desoreka handien herrialdea 
ere badela diote.

Santiagon errealitate oso des-

Aiaraldetik mundura

“KONTRASTE IKARAGARRIA DAGO,
KLASE EKONOMIKO ETA SOZIALEN ARTEAN, 
BEGIBISTAKOA DA HORI”

TXILE

DESKRIBAPENA

Txile Hego Amerikako 
estatua da, Ozeano Barearen 
eta Andeen arteko zerrnda 
luzea hartzen du. Hiriburua 
Santiago da, eta bigarren 
jiria Valpariauso. Desoreka 
sozial eta ekonomiko 
handien herrialdea da. 
2019an Txileko udaberria 
deituriko mobilizazio sozial 
indartsuek alderdik alde 
zeharkatu zuten estatua.

AZALERA

756.102 kilometro koadro.

BIZTANLEAK

19,5 milioi biztanle.

HIZKUNTZAK
Gaztelania (ofi ziala), 
maputxe, aimara, kitxua

Kontra

berdinak topatzen dira comuna
batetik bestera. Nahiz eta comu-
nak parean egon, “muga” zehar-
katzeko orduan aldaketa nabar-
men bat ematen da.

Hiriaren ipar-ekialdean abe-
ratsak edo dirudunak diren biz-
tanleak bizi dira. Erdialderago 
mugitzeran aldiz, kaleen egoe-
ra guztiz aldatzen da. Kontraste 
ikaragarria ematen da, jendea-
ren eta kaleen egoera klase eko-
nomiko/sozial desberdinekoa 
dela bistaz ikusten da.

Probidentzia bezalako comu-
na batean bizitzeak Santiagoko 
egoera ulertzea zein den muga-
tzen dizu, burbuila batean beza-
la bizitzea da. 

Besterik? Anekdotarik?
Harritu egin nau hemengo 

uniek aste bat opor eukitzea osa-
sun mentalagatik. Semana de re-
ceso deitzen da. Orain dela urte 
batzuk ikasle mugimenduek 
ikasleen osasun mentala ardatz 
izaten, uniek aste bat libre iza-
teko borrokatu zuten, eta gaur 
egun mantentzen den zerbait da.

AMAIA
PAGAZAURTUNDUA
JAIOTERRIA
LAUDIO, 2004

BIZILEKUA
SANTIAGO

BIDAIAREN XEDEA
MUGIKORTASUN PROGRAMA
GARATZEN ARI DA EHU-ko 
IKUS ENTZUNEZKO GRADUKO 
IKASKETEN BARRUAN


